
ASO LUA, 4 IULAI 2017 
 

  Na nofoia le Nofoa e le Fofoga Fetalai i le itula e 9:00 i le taeao. 
 
Tatalo. 
 
 

SAUNOAGA FAAFEILOAI A LE FOFOGA FETALAI 
 

  FOFOGA FETALAI:  Ou te faasilasila atu ua amatalia nei Taualumaga a 
le Fono Aoao Faitulafono. 
  E avea lenei avanoa ou te faatalofa atu ai ma le agaga faaaloalo i lau Afioga 
i le Palemia ma le Kapeneta ae faapea sui usufono mamalu uma o le 
Palemene, aemaise foi o le aufaigaluega a le Malo i Faauluuluga o 
Matagaluega ma Faalapotopotoga eseese, ma le mamalu o le Matagaluega o 
Leoleo o lo o faapena ona latou tautua i le faamamaluina ma le puipuiga o 
lenei Palemene e ala i a tatou Fonousu, faapea foi le Failautusi o le Fono ma 
le Ofisa o le Fono. 
  Ou te faatalofa atu foi i le Afioga i le sui usufono mo Falealupo o se tasi o 
toe ulutaia o lea itu o le Maota sa tatou le auai i a tatou Fonotaga talu ai ona o 
le sailiga o le malosi i atunuu i fafo, faafetai i le Atua ua mafai ona tatou toe 
feiloai i le lagi e mama ma le soifua manuia. 
 
 

SAUNOAGA O MALIU 
 

  Na faasilasila e le Fofoga Fetalai le tuumalo o le Tofa AUTAGAVAIA 
Lave, o Le sa avea ma sui usufono o le Palemene i Paeaiga ua mavae. 
 O le Tofa AUTAGAVAIA Lave, na uluai filifilia mai ma avea ma sui 
usufono o le Palemene mo le Itumalo Faaalaalafaga o Palauli Sasae i le 
Paeaiga Lona XIII, mai ia Tesema o le tausaga 2001-2006. 
  Sa avea o ia ma sui usufono o le Komiti o Mataupu Tau i le Va i Fafo i le 
tausaga 2001-2006. 
  O le Tofa AUTAGAVAIA Lave o le sui o le Vaega Faaupufai e Puipuia Aia 
Tatau a Tagata po o le HRPP. 
  Na tuumalo le Tofa AUTAGAVAIA Lave i le aso 19 Iuni 2017. 
  Avea ia lou leo e fai ma sui o le Palemene, e momoli atu ai faamaisega ma 
faamafanafanaga i le nofo a alo ma aiga aemaise o le itumalo pele, ona o le 
toesea o le Tofa AUTAGAVAIA Lave. 
 
  Na tutulai filemu le Maota mo le minute e tasi e faailoa ai lo latou faaaloalo 
i le sui usufono ua tuumalo. 

ILOILOGA O LIPOTI A KOMITI FAA-PALEMENE 
MA TALI A LE MALO 

 
  FOFOGA FETALAI:  E tusa ai ma Tulafono Tumau 117(1), o le a see atu 
le Fono Aoao i lona tulaga Faa-Komiti o le Fono Aoao Atoa. 
  Ou te faasilasila atu ua amatalia nei taualumaga a le Komiti o le Fono Aoao 
Atoa. 
  E tusa ai ma Tulafono Tumau 117(5), e tatau i le Komiti o le Fono Aoao 
Atoa ona iloilo le Lipoti a le Komiti e uiga i se Lipoti Faaletausaga faatasi ma 
Tali a le Malo i Fautuaga a sea Komiti Faa-Palemene. 
  I le usitaia o aiaiga o Tulafono Tumau 55, na o sui usufono na tuuina mai 
mataupu laga e tauala mai i se faiga tusiusia i Tali a le Malo, e mafai ona 
saunoa i le taimi o Tali a le Malo. 
 
 
KOMITI O LE FONO AOAO ATOA 
 
 

P.P. 2016/2017 NU.50, LIPOTI A LE KOMITI O TUPE MAUA MA 
TUPE TOTOGI I LE P.P.2016/2017 NU.14, LIPOTI FAALETAUSAGA 

A LE FAALAPOTOPOTOGA O INISIUA TAU SOIFUA A SAMOA 
MO LE TAUSAGA FAALETUPE 2015 

 
  Afioga Hon FAUMUINA TIATIA FAAOLATANE LIUGA (Sui 
Taitaifono o le Komiti o Tupe Maua ma Tupe Totogi):  Lau Afioga i le 
Taitaifono ou te faatu le lafo,   Ina ia faamaonia e le Komiti o le Fono Aoao 
Atoa le P.P.2016/2017 Nu.50, Lipoti a le Komiti o Tupe Maua ma Tupe 
Totogi i le P.P.2016/2017 Nu.14, Lipoti Faaletausaga a le Faalapotopotoga 
o Inisiua Tau Soifua a Samoa mo le Tausaga Faaletupe 2015. 
 
  Na faamaonia le lafo. 
 
  Afioga Hon SILI EPA TUIOTI (Minisita o Tupe, Faalapotopotoga o 
Inisiua Tau Soifua a Samoa):  Lau Afioga i le Taitaifono, ou te tolaulauina 
Tali a le Malo e faatatau i Fautuaga a le Komiti o Tupe Maua ma Tupe 
Totogi. 
  E tusa ai ma le Lipoti a le Palemene ua taua i luga ma fautuaga ua tuuina 
mai e uiga i le Lipoti Faaletausaga a le Faalapotopotoga o Inisiua Tau Soifua 
a Samoa mo le Tausaga Faaletupe e faaiuina i le aso 30 Iuni 2015, ua tuuina 
atu ai nei Tali e tusa ai o Fautuaga a le Komiti. 
 

TALI ATU A LE MALO I LE P.P.2016/2017 NU.14, LIPOTI 
FAALETAUSAGA A LE FAALAPOTOPOTOGA O INISIUA TAU 
SOIFUA A SAMOA MO LE TAUSAGA FAALETUPE 2015. 

 

Fautuaga 1: 
E fautuaina le Faalapotopotoga ia siitia, ia le i lalo ifo o le 10% sui 
fou o Inisiua Tau Soifua i tausaga taitasi, e le gata i lea ia faataatitia 
foi ni faiga faatosina e faaitiitia ai le talaina i tua o inisiua ae le i 
mature. 

P.P. 2016/2017 Nu.50, Lipoti a le Komiti o Tupe Maua ma Tupe Totogi i 
le P.P.2016/2017 Nu.14, Lipoti Faaletausaga a le Faalapotopotoga o 

Inisiua Tau Soifua a Samoa mo le Tausaga Faaletupe 2015 
 
Tali: 
O lea ua faataatia se fuafuaga e ausia ai le 15-20% e sili atu ai tupe 
totogi po o perime (premiums) faaletausaga i totonu o Fuafuaga 
Autasi a le Faalapotopotoga i le tausaga 2017-2020, ma ua fuafua 
foi e ausia lea fuainumera i tausaga uma.  
 
O lo o faaauau foi galuega a le Faalapotopotoga e faalauiloa ai i sui 
faisaofaga le taua o le taofiofia lea o inisiua seia matutua (maturity) 
ae aua le vave ona talaina i tua (surrender). 

 
Fautuaga 2: 
E fautuaina le Faalapotopotoga ma le Komiti Faatonu e tapena se 
teuteuga o le Tulafono e aveesea ai le vaega o lo o aiaia ai 
faamanuiaga o le aufaigaluega i le supaaneueta (Superannuation) 
ma ia ogatasi ma le Faaiuga a le Kapeneta o lo o i ai. 
 
Tali: 
O le Faaiuga a le Kapeneta e faatatau lea i le Supaaneueta 
(Superannuation) a le aufaigaluega ua maea ona taofia.  
 
O lo o faaauau pea le Supaaneueta ona o se tasi lea o auaunaga 
(product) a le Faalapotopotoga i tagata lautele o le atunuu. O le a 
tagai le Faalapotopotoga e toe iloiloina a latou polisi (policies) e 
faatatau lea i le Supaaneueta (Superannuation) mo le lumanai. 
 
Fautuaga 3: 
I lalo o tupe faaagaaga mo faalavelave faafuasei, e fautuaina ai e le 
Komiti le Faalapotopotoga ina ia mautinoa le lava o tupe faaagaaga 
e taui ai manaoga po o (claims) faanatinati ona o aafiaga i ni 
faalavelave tutupu faafuasei mo le aufai insiua. 
 
Tali: 
O Faaputugatupe Faaagaaga tau soifua ma ni mea e ono aliae mai 
ua faamauina lea i le $1.1miliona i totonu o Tala o le Tupe. O lenei 
aofaiga e $1.1miliona ua faatulagaina lea e le Faalapotopotoga 
faatasi ai ma le lagolago a le Faufautua Faapitoa i mea tau inisiua.  

 
O le a tagai pea i ai le Faalapotopotoga e toe iloilo le Faaputugatupe 
Faaagaaga tau soifua ma ni mea e ono aliae mai e aofia ai talosaga 
tau inisiua e faamatuu atu pe a tulai mai ni faalavelave tutupu 
faafuasei po o le faalenatura. 

P.P. 2016/2017 Nu.50, Lipoti a le Komiti o Tupe Maua ma Tupe Totogi i 
le P.P.2016/2017 Nu.14, Lipoti Faaletausaga a le Faalapotopotoga o 

Inisiua Tau Soifua a Samoa mo le Tausaga Faaletupe 2015 
 
Fautuaga 4: 
Ia fautuaina le Faalapotopotoga ina ia faaaoga tauvaga faapisinisi i 
Faletupe o Fefaatauaiga (Commercial Banks) e saili ai nisi 
faamanuiaga e maua ai i ana teugatupe o lo o teuina i totonu o 
Faletupe. E talitonu le Komiti e tele nisi tupe faaopoopo pe a 
faatauva Faletupe o Fefaatauaiga i ni tului e sili atu i tului o lo o i ai 
nei, ae le i sainia feagaiga o piriota e teuina ai ia seleni. 
 
Tali: 
O lo o faatinoina pea e le Faalapotopotoga le sailia lea o 
faamatalaga o tului ia po o quote mai Faletupe o Fefaatauaiga pe a i 
ai ni tinoitupe e teuina faavaitaimi. O le Faletupe lava e lelei toe 
maualuga tului e mafai ona filifilia loa e teu ai ia seleni faavaitaimi 
a le Faalapotopotoga. 

 
  Afioga Hon SILI EPA TUIOTI:  Lau Afioga i le Taitaifono ou te faatu le 
lafo,   Ina ia faamaonia nei e le Komiti o le Fono Aoao Atoa Tali a le Malo i 
le Lipoti a le Komiti o Tupe Maua ma Tupe Totogi e pei ona ou tolaulauina. 
 
  Na tuuina atu le Fesili ma ina ua manumalo le Ioe, na tulai loa Tali a le 
Malo i le P.P.2016/2017 Nu.50, Lipoti a le Komiti o Tupe Maua ma Tupe 
Totogi i le P.P.2016/2017 Nu.14, Lipoti Faaletausaga a le Faalapotopotoga 
o Inisiua Tau Soifua a Samoa mo le Tausaga Faaletupe 2015 ua faamaonia. 

 
 

P.P.2016/2017 NU.51, LIPOTI A LE KOMITI O LE VAEGA TAU LE 
VA FEALOAI I LE P.P.2016/2017 NU.4, LIPOTI FAALETAUSAGA A 

LE MATAGALUEGA O AOGA, TAALOGA MA AGANUU MO LE 
TAUSAGA 2014/2015 

 
  Afioga Hon GATOLOAIFAANA AMATAGA ALESANA GIDLOW 
(Taitaifono o le Komiti o le Vaega Tau le Va Fealoai):  Faafetai atu mo lou 
avanoa lau Afioga i le Taitaifono. 
  Lau Afioga i le Taitaifono ou te faatu le lafo,   Ina ia faamaonia e le Komiti 
o le Fono Aoao Atoa le P.P.2016/2017 Nu.51, Lipoti a le Komiti o le Vaega 
tau le Va Fealoai i le P.P.2016/2017 Nu.4, Lipoti Faaletausaga a le 
Matagaluega o Aoga, Taaloga ma Aganuu mo le Tausaga 2014/2015. 
 
  Na faamaonia le lafo. 
 
  Afioga Hon LOAU SOLA KENETI SIO (Minisita mo Aoga, Taaloga 
ma Aganuu):  Lau Afioga i le Taitaifono faafetai mo le avanoa.  

P.P.2016/2017 Nu.51, Lipoti a le Komiti o le Vaega Tau le Va Fealoai i le 
P.P.2016/2017 Nu.4, Lipoti Faaletausaga a le Matagaluega o Aoga, 

Taaloga ma Aganuu mo le Tausaga 2014/2015 
 
  Ua maitau foi ua malumaluulu i tiasa i lenei taeao ua alafai i faguga lelei lau 
Afioga i le Taitaifono aemaise o le paia o le Maota, Taitai o le Malo aua le 
Fonousu i lenei taeao. 
  Ou te tulai atu ma le faaaloalo e tolaulauina ai Tali a le Malo e faatatau i 
Fautuaga a le Komiti o le Vaega Tau le Va Fealoai. 

 
TALI ATU A LE MALO I LE P.P.2016/2017 NU.4, LIPOTI 
FAALETAUSAGA A LE MATAGALUEGA O AOGA, TAALOGA 
MA AGANUU MO LE TAUSAGA FAALETUPE 2014/2015. 

 
Recommendations 1: 
To thoroughly reconsider decision on the non-payment of 30% sick 
leave entitlement of teachers as it affects their performance. Due to 
the nature of their work, teachers need to attend everyday but 
removing such benefits will cause other problems. 
 
Tali: 
Lau Afioga i le Taitaifono, i le totogiina o le 30% o le paleni o aso 
mai pe a malolo litaea, faamavae pe suia le tulaga o le konekarate sa 
aveesea mai ina ua toe iloiloina aiaiga ma penefiti a tagata 
faigaluega a le Malo e le Komisi e Pulea Tagata Faigaluega a le 
Malo, o lenei iloiloga sa pasia aloaia e le Kapeneta ia Tesema 2015 
ma faamamaluina aloaia ai loa. O le faiga sa sau ai, a le uma ona 
faaaoga aso mai i le tausaga, e mafai ona faaputuputu, o aso ia e 
mafai ona i ai le tagata faigaluega pe afai e faataotolia i ni gasegase. 
Se i faitau atu pea le faapalagi lau Afioga, ‘Staff members can 
utilize this when they take prolong sick leave and have exhausted 
all other leave avenues’. Ma e talu ai e le o manino lelei le 
faasamoa lau Afioga. O suiga fou lea ua i ai, ua faaleaogaina uma ai 
paleni sa i ai, ae ua na o le 20 aso mai i le tausaga e mafai ona 
faaauau (carry forward). O aso uma e sili atu i le 20, e faaleaogaina.  
 
O le faiaoga lava ia, o le toatele o i latou ua silia i le tai 200 e oo atu 
lava i le 300 aso mai sa i ai, e fua i luga o le auaunaga ua silia i le 
tai 20 tausaga i totonu o le Malo, ua faaleaogaina uma nei aso i lalo 
o le suiga fou, se i vagana aso e 20.  
 
O le aafiaga o lenei suiga, ua taumafai lava faiaoga e faaaoga le 20 
aso i le tausaga a ua le mafai ai ona toe faaputu pe totogi foi. O lona 
uiga, ua 20 aso mautinoa, pe 4 vaiaso foi, e le aoga ai faiaoga i le 
tausaga ona o le faaaogaina o nei aso, e ese mai i le 20 aso nei, o isi 
aso malolo e agavaa i ai le faiaoga i le tausaga. E tuga tele lenei 
aafiaga ona ua atili faaaletonu ai le tulaga i le utiuti o faiaoga. O 
lenei suiga ua matua aafia tele ai nai alo ma fanau aoga. 

P.P.2016/2017 Nu.51, Lipoti a le Komiti o le Vaega Tau le Va Fealoai i le 
P.P.2016/2017 Nu.4, Lipoti Faaletausaga a le Matagaluega o Aoga, 

Taaloga ma Aganuu mo le Tausaga 2014/2015 
 
Recommendation 2: 
To collaborate with parents and village councils to encourage 
children in schools in order to reduce the number of drop out male 
students in Year 12 & Year 13. 
 
Tali: 
O lo o faagasolo polokalame a le Matagaluega e auala atu i 
fonotaga ma Komiti o Aoga i polokalame faalauiloa e auala atu i le 
Televise ina ia lagolago afioaga ma itumalo i le aoaoina o le numera 
ma le faitautusi i fanau aoga. O lo o faaauau fonotaga i le va o le 
Matagaluega o Aoga ma le Matagaluega o Tina ma Tamaitai, 
Atinae o Nuu ma Agafesootai ina ia faaauau pea le faiga paaga ma 
Pulenuu ma Sui Tamaitai o nuu i le mataituina o le faamalosia o le 
auai o fanau i aoga aemaise ai o le faalauiloaina o Amioga Tausili 
faa-Kerisiano talafeagai i totonu o aiga. O lo o faatino 
faatalatalanoaga i le va o le Matagaluega o Aoga ma le Ofisa o le 
Loia Sili i le toe lauiliuina o le Tulafono mo Aoga i le Vaega o le 
Auai i Aoga ina ia siitia le tausaga faatapulaa e faamalosia ai fanau 
i aoga mai i le 14 i le 18. 
 
Recommendation 3: 
To look at ways to encourage and promote culture in all 
Government schools as well as increasing allocated funds to 
implement such programmes. 
 
Tali: 
O le Faiga Faavae mo Aganuu o le a faalauiloina i le masina o 
lumanai, o lo o auiliili ai alafua mo le siitia o le aganuu i Aoga. O 
lenei Faiga Faavae o le a limataitaiina ai galuega na faamuamua a le 
Malo mo mataupu tau i le Aganuu mo le isi 5 tausaga o lumanai.  
 
Recommendation 4: 
To establish a new office of the Ministry in Savaii due to the 
following reasons: 
 

i. Reduce movement of employees for educational 
matters. 

ii. Make it easier for parents to pay SSC and SSLC 
examination fees. 

iii. Encourage close communication between the 
Ministry and employees from time to time. 

iv. To achieve the government mission that what’s 
good for Upolu is good for Savaii. 
(O le mea e lelei mo Upolu e lelei foi mo Savaii). 

P.P.2016/2017 Nu.51, Lipoti a le Komiti o le Vaega Tau le Va Fealoai i le 
P.P.2016/2017 Nu.4, Lipoti Faaletausaga a le Matagaluega o Aoga, 

Taaloga ma Aganuu mo le Tausaga 2014/2015 
 
Tali: 
Ua faamautuina nei ia feutagaiga a le MESC ma le MNRE ma ua 
faamautu mai ai se vaega o le lautele i Salelologa e tusa ai ma le 
tasi le eka mo le faatuina o se lala o le Matagaluega o Aoga, 
Taaloga ma Aganuu i le motu tele i Salafai. O le faamoemoe, ina ia 
i ai ni sui o le aufaigaluega i lea lala mo le faafaigofieina o le 
malaga ane o le mamalu o le atunuu, sui o aoga faapea faiaoga ma 
komiti o aoga mo mataupu e moomia ai ni fesoasoani e aunoa ma le 
tau malaga mai i le Ofisa Tutotonu i Apia. O le taimi nei o lo o 
faaaogaina le Faletusi (Library) i Salelologa e totogi ane i ai pili o 
suega. O lo o faia nei feutagaiga ma le Matagaluega o Tupe mo le 
faatupeina o lea faamoemoe. 
 
Recommendation 5: 
To build a new convenient Museum and National Archive building 
in town for tourists and the public. It also ensures that our culture 
and heritage is well preserved. 
 
Tali: 
Ua tuuina atu le talosaga aloaia a le tatou Malo mo se Falemataaga 
fou mo Samoa i le Amepasa o le Malo o Iapani i Samoa ma le JICA 
ia Mati 2015. O lenei talosaga na tapenaina ma tuuina atu i le 
Matagaluega o Tupe ma le Matagaluega o le Va i Fafo ma 
Fefaatauaiga. E tusa ai o le feiloaiga a Taitai o Malo a Asia ma le 
Pasefika i le 2015 na faia i Iapani na auai ai le Palemia o le Malo o 
Samoa, o lo o i ai lenei talosaga i Fuafuaga Alualu Mamao a le 
Malo o Iapani mo le faatupeina mo Samoa.  

 
O le Nofoaga Tutotonu mo Aganuu ma Faatufugaga (Arts and 
Culture Centre) na talosagaina i se malaga muamua a Saina i le 
Matagaluega i le tausaga 2014. Na toe talanoaina i le malaga mai a 
Huizhou Province i le tausaga nei 2016. Na toe talosagaina e le 
Matagaluega le aumaia o le Nofoaga Tutotonu mo Aganuu ma 
Faatufugaga (Arts and Culture Centre) i Malifa i le nofoaga na 
tapena i ai se fale faapenei i le 10 tausaga ua tuanai. Na faamaonia e 
le Afioga i le Palemia, ma faamautuina ai e le Ofisa Sili o Pulega a 
le MFAT mo le aofia ai i Poloketi aloaia e tuuina atu i le aumalaga 
mai Huizhou latou te faatupeina ma fausiaina. E le i faamautuina ia 
le feutagaiga i le ituaiga fale ma auaunaga e aofia ai i lenei nofoaga 
tutotonu, ae o lo o faamoemoe ia tuu i totonu o tapenaga o lenei 
poloketi, se Nofoaga mo Faamaumauga Aloaia (Archives) a Samoa.  

P.P.2016/2017 Nu.51, Lipoti a le Komiti o le Vaega Tau le Va Fealoai i le 
P.P.2016/2017 Nu.4, Lipoti Faaletausaga a le Matagaluega o Aoga, 

Taaloga ma Aganuu mo le Tausaga 2014/2015 
 
Recommendation 6: 
To encourage school committees to improve and raise standards 
and conditions in schools. A clean and safe environment will help 
chlidren’s education and healthy lifestyle. 
 
Tali: 
O le Vaega 1, o Tapulaa Moomia mo Aoga o lo o manino ai le 
faataatiaga o vaega uma e tatau ona i ai ma talafeagai mo le soifua 
maloloina o alo ma fanau i totonu o le lotoa a le aoga. 
 
E lua polokalame tuufaatasi tetele a le Matagaluega ma Komiti o 
Aoga na faatino i lenei tausaga faaletupe. Tasi mo Savaii, tasi mo 
Upolu. O nei polokalame na toe faamanatu ai Tapulaa moomia 
faatasi ai ma tiute e patino i lea itutino ma lea itutino. E faaauau pea 
ona faatino nei polokalame ina ia faamaumaututu ai pea le 
vavalalata o le faiga paaga i le va o le Matagaluega ma Komiti o 
Aoga. 
 
O lo o faaauau pea le galulue faapaaga a le Matagaluega o le Soifua 
Maloloina ma le Matagaluega o Aoga i le mataituina o nei alafua.  
 
Recommendation 7: 
To consider other appropriate measures to control the maximum 
number of students in each class as one of their Policy. The 
committee noted from their visits that some classes in other Primary 
schools are double the maximum number, and raise concerns on the 
risk it has on students. 
 
Tali: 
O le toe faafaigaluegaina o i latou o lo o umia faailoga Tipiloma, o 
le isi auala lea na faatino ina ia taumafai e foia ai lenei faafitauli.  
E lagolagoina e le Matagaluega o le agai sao lava o le tamaititi i le 
aoga a le afioaga po o le itumalo o lo o aumau ai ina ia taumafai e 
faaitiitia ai le fuainumera o tamaiti o lo o feomai ai i totonu o potu 
aoga i totonu o le taulaga.  
 
Recommendation 8: 
The establishment of a state owned printing press to merge the 
printing divisions under the MESC and MWCSD due to the 
following: 

P.P.2016/2017 Nu.51, Lipoti a le Komiti o le Vaega Tau le Va Fealoai i le 
P.P.2016/2017 Nu.4, Lipoti Faaletausaga a le Matagaluega o Aoga, 

Taaloga ma Aganuu mo le Tausaga 2014/2015 
 

I. The two printings need new buildings for printing 
services. The committee noted from the visits that 
the two buildings posed safety risks to employees 
and the merging of the two will also save funds for 
both ministries. 

II. Confidentiality of Government records and 
information such as Financial Estimates, exam 
papers, ballot papers and others. 

III. Utilisation of skills and knowledge in full capacity. 
IV. Corporatization will not only provide the services 

to Government entities but will also allow 
competition with private businesses. 

 
Tali: 
O le fausiaina o le fale lomitusi sa fuafuaina mai i le tele o tausaga 
ua mavae, sa i totonu foi o fuafuaga alualu mamao a le 
Matagaluega. Sa le i mafai lava ona faataunuu lenei fuafuaga ona o 
le leai o se seleni. Ina ua faatino uma i Samoa le lolomiina o pepa 
suega mo le SSC ma le SSLC, sa galulue faatasi ai le Matagaluega 
o Tupe ma le Matagaluega o Aoga ina ia faatino lea fuafuaga. Sa 
faasalalauina ma faatinoina le tusiaina o le ata o le Fale Lomitusi 
fou, ae sa toe faapafala lea fuafuaga ona e le i maua se seleni e 
faatino ai. 
 
Sa toe tuu atu foi lenei talosaga i le 2016 ma o lo o talia nei se 
faaiuga a le Kapeneta mo le faatupeina mai o se fale lomitusi i lalo 
o se poloketi e ala mai i le Matagaluega o Tupe. O le fale lomitusi o 
lo o lolomi ai tusi a aoga (curriculum statements) ma alagaoa e 
faaaogaina e faiaoga (teaching materials) aua le aoaoina o fanau 
faapea pepa suega (exam papers) i tausaga taitasi, ua fai lava si 
taugata o lona tausiaina ona ua fai lava si tuai. 
 
E tele se manaomia o lo o i ai mo le fale lomitusi fou ina ia mafai ai 
ona faatino le galuega. E ogaoga ni faafitauli e ono tulai mai i le 
taimi vave ona o le tulaga o i ai nei le fale lomitusi. O le tele o 
masini tetele ua faaleagaina gofie (breakdown) ona ua tuai ma ua 
taugata ai foi le tausiga. O le isi tulaga ua le saogalemu mo le 
aufaigaluega le tulaga ua i ai nei masini o lo o faaaogaina.  

 
Recommendation 9: 
To reinstate school inspectors for the following reasons: 
 

I. Monitor performance in each school. 

II. Foster communications between teachers and 
village school committees in areas that need 
developments. 

III. Be a spokesperson between the Ministry and 
teachers in resolving disputes. 

IV. Principals can focus on his/her teaching career 
rather than spending more time to monitor teachers’ 
performance. 

 
Tali: 
Ua maea ona tapena le pepa e toe ave i le Matagaluega e Pulea 
Tagata Faigaluega a le Malo faatasi ai ma le lisi o tiute (JD) mo 
Asiasi Aoga o lo o fua i luga o Tapulaa Moomia fou faatasi ai ma 
Faailo ma fua faatatau. O nei vaega ua tuufaatasia ina ia mafai ona 
mataitu ma lauiloiloina tiute o Asiasi Aoga.  
O lo o fuafua e tuuina atu lenei pepa i le Matagaluega e Pulea 
Tagata Faigaluega a le Malo i le amataga o Oketopa 2017. 

 
  Lau Afioga i le Taitaifono…. 
 
  TAITAIFONO:  Malo faafetai i lau Afioga i le Minisita mo Aoga Taaloga 
ma Aganuu.  
  Mo le silafia e le Maota, e na o le toalua sui usufono na tuuina mai i se faiga 
tusitusia ni mataupu laga, e faatatau i tali a le Malo e pei ona tolaulauina nei e 
le Afioga i le Minisita. O le sui usufono mo Faleata Sasae, ma le sui usufono 
mo Faasaleleaga Nu.1 i Sisifo. Na o le pau foi lea o sui usufono e maua o la 
avanoa e tasi e le silia le 10 minute e tapa ai se faamalamalamaga o so o se 
vaega o le tali a le Malo pe a maea ona tali mai le Minisita i mataupu na 
oulua laga. 
  O le mea la lea, o le avanoa lenei mo le sui usufono o Faleata Sasae. Tapa 
lau Afioga i le sui usufono mo Faleata Sasae. 
 
  Afioga SALAUSA JOHN AH CHING (Faleata Sasae):  E tulai i le ava 
ma le faaaloalo, e faatalofa atu foi i le Afioga i le Taitaifono ma le Komiti 
Aoao Atoa o le Palemene i lenei taeao fou. Lau Afioga i le Taitaifono, ou te 
tapa se faamalamalamaga a le Afioga i le Minisita i le vaega o Tali a le Malo 
e pei ona folasia.  
 

Tali i le Fautuaga 1: 
Ou te lagolagoina le toe iloiloina o le faaauauina o le 30% o paleni 
o aso mai o faiaoga, ina ia foia ai faafitauli ia ua faamautu mai e le 
Matagaluega.  

O le Faiaoga i laasaga amata o le galue ai i le galuega faafaiaoga, e 
tatau ona faaauupegaina, ina ia faaalu le tele o lona taimi, i totonu o 
potu aoga ma faatino le aoaoina o alo ma fanau. O le taui la o le 
faiaoga e galue ma le loto atoa, galue malosi, faamaoni sogasoga i 
taimi uma, e le fua mai i le taimi lea faatoa amata ai lana galuega, 
ae faatoa tino mai ina ua lata ona litaea, pe ua ausia foi ia tausaga e 
malolo litaea ai, pe ua see foi i se tofiga tau konekarate. E pei lava o 
le mea masani i so o se isi lava o i tatou i taimi e talavou ai le 
soifua, e le maua ai i ni mai le tino, ma e o le taimi foi lena o lo o 
malosi le faiaoga ma so o se tagata lava.  

 
E le tatau la ona le iloa se faamanuiaga i le taimi o la e galue malosi 
le tagata, ae oo loa ina matua le soifuaga, pulapula lagoto foi, amata 
foi ona maua i mai o le tino, e pei o le taimi lena e tatau ai ona 
maua le taui lea o le tagata sa faamaoni ma e le mai i le vaitaimi ua 
tuanai. Ou te le iloa le mafuaaga na aveesea ai ia faamanuiaga ua 
tulai, ae sa i ai ia faamanuiaga nei muamua. O se aiaiga talafeagai 
faatasi ma itu taua na lagolagoina ai, e ui o le aveeseina, na afua 
mai i le utiuti o tulaga tau tupe i lena taimi. E tatau ona tatou 
faamaoni i o tatou tofiga ua galulue ai i le fausia o aoaoga e avea 
ma faamuamua i lenei 5 tausaga o le tatou Faigamalo.  

 
Tali i le Fautuaga 2: 
Ou te lagolagoina le siitia o tausaga aoga mai le 14-18 mo le 
Compulsory Education, peitai e tatau ona silasila le Malo, i se isi 
auala e fesoasoani ai i itu tau seleni mo pili aoga. O le toatele o 
tamaiti aemaise lava i latou mai nuu i tua, e maua le avanoa e 
ulufale ai i le Iunivesite, po o le NUS, ae toe faamaamulu mulimuli 
ane, ona ua le gafatia e matua le totogiina o le pili mo le Iunivesite. 
Sa taua foi i se tasi o Fonotaga a le Palemene lenei se alagatupe mai 
le SIFA mo se faaputugatupe mo nogatupe a tamaiti aoga. E ui e i ai 
nisi atunuu na pagatia i lea foi fuafuaa, ae tatau ona silasila pea le 
Malo i se auala faapea i lenei vaitau mo alo ma fanau aoga. 

 
  Faafetai mo lou avanoa. 
 
  TAITAIFONO:  Malo faafetai. Ia, se i tulai mai lau Afioga i le Minisita mo 
Aoga, Taaloga ma Aganuu. 
  Malie le Minisita mo Aoga, Taaloga ma Aganuu se i tulai mai lava le 
Palemia. 

  Susuga Hon TUILAEPA AUELUA FATIALOFA LUPESOLIAI 
LOLOFIETELE NEIOTI AIONO GALUMALEMANA Dr. SAILELE 
MALIELEGAOI (Palemia):  Lau Afioga i le Taitaifono o mataupu nei e le 
fou, ma e pau tonu lava i faiga faavae a le tatou Malo mai lava i aso ua 
tuanai, e le i soona faataatia foi na taiala. Na mafua ona faataatia taiala na, 
ona o nisi o vaivaiga masani sa mataitu. O le ala foi la lena a fetuleni mai 
mataupu faapenei, e le mafai ona fetuleni loa agai loa le PSC e faataoto ia ni 
taiala e faatino ai mafaufauga ma fautuaga ia. O fautuaga ia e aumai, o 
fautuaga aupito sili ia ona faigofie, o le mea foi lele o le alofa. E tupu ae loa 
le manatu alofa loa. E i ai le atunuu lea o Aitiope, sa pulea e le Emperor Haile 
Selassie. A oo la ina alu Haile Selassie e asiasi, e ave lava e leoleo i vaega e 
aupito sili ona lelei fale, ona fai lea ia Haile Selassie o le matua selau pasene 
o lou malo. E i ai la le tausaga na alu ai lana asiasiga, ae faafuasei lava ona fai 
atu loa Haile Selassie tatou agai atu i i le auala lea. E o atu, le laupae mai o 
tagata, matitiva. A e agai i le atunuu lea i le taimi lena, e tu lau taavale i le 
moli ae laga mai tagata e tuu mai faapenei o latou lima ia te oe a o la e te 
saofai i totonu o le taavale. E matua le iloa e Haile Selassie po o le a le mea o 
le a fai. Na ona tago atu lava o Haile Selassie fue tupe i mea o boxes aumai 
loa talafo i tagata, i lona manatu o le auala lea e faamalie ia tagata. Ae i ai 
mafuaaga na ala ai ona faataoto ia faiga faavae nei.  
  O le isi mafuaaga taua lava, e lavea uma ai lava le aufaigaluega a le Malo, o 
le uunaia lea o oe e fai ou aso malolo, faaigoa foi lea e alu se i toe recharge au 
batteries. A o le avanoa lea e alu atu ai le isi tagata i i e tauave lau galuega, 
ma o le isi lena control system lea e le o lauiloa tele e tagata ae alu atu loa 
maua ai loa ma le anoano o le mau ova lea na fai e… O le isi lena mea e 
mumusu ai isi e o ese e faaauau, ona e i ai lapiki la e na te faia, a sui atu loa 
se isi e tauavea le galuega i le fatu o le faiga lea e aafia uma ai lava Malo, fai 
ma fesuisuiai ina ia mafai ona alu atu le isi e siaki ma faatino galuega ia, po o 
lelei ae po o i ai ni faaletonu. O i e masani ona maua ai faaletonu, ae te maua 
lava i tagata e latou te aumaia le manatu lea o au ua pisi tele, tele au galuega e 
fia fai, o le ala lena e le mafai ai ona ave ou aso ou te malolo ai. 
  Lau Afioga i le Taitaifono, e tele lava le lavelave o lea e taai i totonu o le 30 
aso lea. O isi e mafai lava ona faatino galuega uma ia, ae tatou te iloa lelei 
lava vaivaiga o le olaga, vaivaiga o le olaga e te manao ia ave lava ou aso 
malolo ia e te malolo ai. E i ai ia le isi faiaoga, na sau mamao lava mai 
Savaii, na sau e vaai au, ou fai atu, o fea e te alu i ai? Na ou sau i lau Afioga 
pe mafai ona e guarantee ina lau loan e $1,500 e pasese ai lou toalua e alu i 
Niu Sila. Ou fai atu, o le a le galuega a lou toalua la e fai? O la e foi e faiaoga 
i le isi aoga, ae fia alu i Niu Sila. Ou fai atu, e fia alu o le a i Niu Sila? E alu i 
lona tama la e vaivai. A alu atu la o le a lana mea e fai? O le a lana mea e fai, 
e ola ai lona tama pe a alu a o lea ua tiai le aoga i le aso, e te sau mamao mai 
Savaii, e te sau e fai se mea aupito sili ona faavalevalea? A e mafaufau i ai, e 
alu i o, e le aoga, aua e le faapea a alu i o ona alu lea e togafiti le tama.  

  O lau fautuaga i ai, avatu le tupe lea e te toe pasese ai i Savaii, ma alu e fai i 
lou toalua, faaaoga le faautautaga tatau e le lava lou totogi le lava lona totogi 
e te pasese ai, a o lena foi e i ai lua loans. A o le a alu la e tafao i o, e leai sana 
fesoasoani i lona tama. 
  Lau Afioga i le Taitaifono, o le tele ia o mea lavelave ia i lalo i i i fautuaga 
nei. O le ala foi lena e fiu ai lava le Ofisa o Aoga e pese atu i le PSC, a o la e 
i le PSC uma lava ia faamatalaga i luga o a latou foi suesuega na fai, e oo 
lava foi i isi symposium sa fai na ou faalogologo i ai, o isi ia tala a isi tagata e 
fai. O le isi lea mea o lea e pau ai aoga, tilotilo lelei po o a mea a le faiaoga o 
lea e fai i le valu itula lea. O le tele foi o tagata aua e le na o le Ofisa o Aoga 
lea e manao i le 30 lea, e manao uma ai lava le aufaigaluega a le Malo. Ae a e 
sailia tagata lea e manao i mea ia, e le o faigaluega atoa i le valu itula, e te 
maua atu o la e tafafao solo lava isi. 
  Lau Afioga i le Taitaifono o lea ua taoto le fautuaga, ia taatia mai lea i le 
Matagaluega e toe tilotilo ai pea latou ma faatalatalanoa ai pea, ona o 
mataupu faapenei e le faapea a avatu loa le fautuaga ona fai loa lea. A avatu 
le fautuaga i le Maota lenei, e matua toe fai lava le sailiiliga pe ua tatau ona 
sui pe leai. E oo foi la i mea ia o faaputugatupe ia, na fai fai e isi atunuu toe o 
ese mai ai, ona ua suamalie tele le mea lea na o le o atu lava o tamaiti ma o 
latou matua fai latou nogatupe, na ona iu lava, e toe sue atu ua sosola i isi 
atunuu e faigaluega ai ona o le tulaga lea ua tele nogatupe. E faitau selau ma 
selau miliona le tupe la e aitalafu ai tamaiti i mea faapea e fai i atunuu tai pei 
o Niu Sila, e tele alagatupe e mafai ona toto i ai ona sulufai i ai faaaoga e le 
Malo o Niu Sila. Na o atunuu la e tafilisaunoa o lea e faatino ai fuafuaga ia. 
  O le tulaga lena e le faapea e avatu loa fautuaga ona faatino loa lea, e tatau 
foi ona silasila i ai le Matagaluega o Tupe, faatoa pasi atu nei lava le tatou 
Tulafono lea foi sa tele ai le faitio. O le mea lea e tupu, e fiafia tele le toatele 
e talosaga mai i le Malo, fai lea mea, fai lea mea, fai lea mea, ae o le Malo, na 
pau lava lea o le mea e tapatapa i ai, o le tapa loa e tasii i luga lafoga tasii i 
luga ma tiute. Ma o taimi uma lava e tasii ai mea ia, sau faitioga. 
  O le mea la lena lau Afioga i le Taitaifono, ne i tatou lilifa tele i le itu lea, a 
tatou lilifa loa e faatupe uma e le Malo mea uma, ona agai loa lea o le Malo e 
matua tasii i luga lafoga ma tiute. O le ala lena ua ou tulai atu ai, leaga o faiga 
faavae nei, o faiga faavae e le te i te i ua faatulaga mea ia, na faatulaga i luga 
o mafaufauga ma mea moni ua vaai tino i ai latou o lo o nafa ma lea foi vaega 
o le Malo o lo o latou maitauina le faatinoga o galuega i totonu o vaega 
eseese o le Malo.  
 
  TAITAIFONO:  Malo faafetai, ma ua manino foi lea mataupu. E i ai le 
manatu o lea ua aafia uma itu eseese e pei ona fesiligia e le sui usufono mo 
Faleata Sasae. Ma e talu ai ona e lua sui usufono sa faapea ona latou fesiligia 
le tulaga o faafesili i tusitusiga o lenei mataupu ma tuuina mai, o lea ou te 
tuuina atu ai le avanoa mo le sui usufono mo Faasaleleaga Nu.1 i Sisifo.  
  Tulai mai lau Afioga i le sui usufono mamalu e saunoa. 

  Afioga Hon GATOLOAIFAANA AMATAGA ALESANA GIDLOW:  
Faafetai tele i lau Afioga i le Taitaifono mo lou avanoa. E muamua ona avatu 
le agaga faafetai i lau Afioga i le Minisita e tusa ai ma le tali mai a le Malo i 
fautuaga na tuuina atu e le matou Komiti. Ae i ai se agaga e tapa ai pea se 
faamalamalamaga a le Minisita i le vaega o tali a le Malo e pei ona folasia.  
  O le vaega muamua lau Afioga e pei ona tuuina atu, o lea faalogologo atu 
ma le totoa i le faamalamalamaga a le Palemia, ma ou te iloa ai foi o le a le 
toe oo i ai se faamatalaga i lea vaega. A o le fautuaga Lona 6: 
 

Fautuaga 6: 
E taliaina Tapulaa Moomia mo Aoga i ona vaega e pei ona faailoa 
ai i le Tali a le Matagaluega. Ae peitai, e manatu le Komiti ma au 
nei e le o faatinoina taiala mo a latou polokalame, aua o le fautuaga 
na tuuina atu e tusa ai ma asiasiga a le Komiti, na molimauina ai le 
le faatinoina o ia fuafuaga. E toe fautuaina ai le mataituina ma le 
tulituliloaina o ia polokalame faalelei a o faagasolo galuega i le 
tausaga. 
 
Lau Afioga, o sina faalautelega o lea mataupu o le tulaga lea o le 
faaleleia o nofoaga o aoga o lo o aooga ai alo ma fanau. Ou te iloa e 
le o se mea e alu ai tupe a le Malo, a o le fesootaiga lava ma Komiti 
o Aoga. O lo o tumau pea le molimauina o le lē matagofie o lotoa, 
ia o se galuega lava e mafai ona galulue faatasi ai ma Komiti o 
Aoga taitasi. 
 
Fautuaga 8: 
Ua ioeina e le Matagaluega faafitauli o lo o faafeagai ma le Fale 
Lomitusi, peitai, e le o maoti mai so latou finagalo i le tuufaatasia o 
fale lomitusi a le Matagaluega o Aoga ma le Matagaluega o Tina 
ma Tamaitai ina ia faasaoina ai tupe ae faaleleia ai le auaunaga mo 
ia Matagaluega e lua. 

 
  Faafetai tele mo lou avanoa lau Afioga i le Taitaifono. 
 
  TAITAIFONO:  Ou te tapa ma le faaaloalo lau Afioga i le Minisita mo 
Aoga, Taaloga ma Aganuu. 
 
  Afioga Hon LOAU SOLA KENETI SIO:  Lau Afioga i le Taitaifono, ou 
te fia tautala faamalamalama i mataupu e pei ona laga e le sui usufono mo 
Faasaleleaga Nu.1 Sisifo. 
  O le Fautuaga 6 pei ona saunoa i ai, e sao lelei lau Afioga i le sui usufono. O 
fuafuaga alualumamao ia ina ia mafai ona galulue faatasi Komiti o Aoga, le 
Matagaluega ma le tatou Malo. 

  O le faiga faavae, ua uma foi ona fai le MOU aua le faia o ia tulaga, ina ia 
tatou tilotilo i se siosiomaga mama, ma se siosiomaga lelei o lo o faapena ona 
aoaoina ai tatou fanau i totonu o aoga, e le gata i faleaoga, o meataumafa foi 
o lo o faapena ona faatauina i totonu o aoga, o mea uma lava ia o lo o 
mataituina e Komiti la ia a afioaga ma alaalafaga ina ia galulue faatasi ai ma 
le Ofisa aua e le mafai foi e le tatou Ofisa e utiuti le Matagaluega ona o e fai 
lea tulaga o la e lava e fai le monitor ma agai pea ina ia faapena ona maua ni 
fuafuaga o lo o faapena ona i ai ina ia faapena ona lelei ma aloaia ma mautu 
nofoaga o lo o faapena ona aoaoina ai tatou fanau. 
  O le Fautuaga 8 e pei ona faapena ona saunoa i ai le sui usufono, masalo o 
le isi tulaga lena o lo o autilo i ai pe a talafeagai. E maitau foi, o le Ofisa o 
Aoga, e tatau ona i ai le mea foi lea o le confidential i a latou faaiuga ma 
aoaoga ina ia aua ne i liki i tua. A faapea e mafai ona tuufaatasi foi ma le 
Matagaluega o Tina ma Tamaitai, ou te talitonu foi au e le o se faiga leaga lea 
faiga. E lelei ae se i tilotilo ma mataitu i le tulaga lea o le confidential o 
fuafuaga a le Matagaluega i liki i tua, nai mea pei o pepa suega ma mea pei 
ona tulai mai i tausaga ua mavae, atonu e lelei lea fautuaga e pei ona tuu mai, 
ae o le a talia le Matagaluega ma aumai foi se fautuaga a le Matagaluega o 
Tina ma Tamaitai, pe tatau ona faia lea tulaga ma le agaga faaaloalo. 
  Lau Afioga i le Taitaifono, atonu ua maea ai le tali atu e tusa ai ma le 
faafesili.  
 

  TAITAIFONO:  Malo lau Afioga, se i faatu mai se lafo,   Ina ia faamaonia 
le.... 
 

  Afioga Hon LOAU SOLA KENETI SIO:  Lau Afioga i le Taitaifono ou te 
tulai atu ma le agaga faaaloalo e faatu le lafo,   Ina ia faamaonia e le Komiti o 
le Fono Aoao Atoa Tali a le Malo i le Lipoti a le Komiti o le Vaega Tau le Va 
Fealoai e pei ona ou tolaulauina. 
 

  Na tuuina atu le Fesili ma ina ua manumalo le Ioe, na tulai loa le Tali atu a 
le Malo i le P.P.2016/2017 Nu.4, Lipoti Faaletausaga a le Matagaluega o 
Aoga, Taaloga ma Aganuu mo le Tausaga Faaletupe 2014/2015 ua 
faamaonia. 
 
 

P.P.2016/2017 NU.52, LIPOTI A LE KOMITI O LE VAEGA TAU LE 
TAMAOAIGA I LE P.P.2016/2017 NU.9, LIPOTI FAALETAUSAGA A 

LE KAMUPANI VAALELE A LE POLENISIA MO LE TAUSAGA 
FAALETUPE 2015 

 

  Afioga FAALOGO IOSEFA SOPI (Sui Taitaifono Komiti o le Vaega 
Tau le Tamaoaiga):  Lau Afioga i le Taitaifono ou te faatu le lafo,   Ina ia 
faamaonia e le Komiti o le Fono Aoao Atoa le P.P.2016/2017 Nu.52, Lipoti a 
le Komiti o le Vaega Tau le Tamaoaiga i le P.P.2016/2017 Nu.9, Lipoti 
Faaletausaga a le Kamupani Vaalele a le Polenisia mo le Tausaga Faaletupe 
2015. 
 

  Na faamaonia le lafo. 

  TAITAIFONO:  Ou te tapa lau Afioga i le Palemia ona o lo o toesea le 
Afioga i le sui usufono e fitoitonu ma le Kamupani Vaalele o le Polenisia. 
 
  Susuga Hon TUILAEPA AUELUA FATIALOFA LUPESOLIAI 
LOLOFIETELE NEIOTI AIONO GALUMALEMANA Dr. SAILELE 
MALIELEGAOI:  Lau Afioga i le Taitaifono ou te tolaulauina atu Tali a le 
Malo faatatau i Fautuaga a le Komiti o le Vaega Tau le Tamaoaiga. 
 

TALI ATU A LE MALO I LE P.P.2016/2017 NU.9, LIPOTI 
FAALETAUSAGA A LE KAMUPANI VAALELE A LE 
POLENISIA MO LE TAUSAGA FAALETUPE 2014/2015. 

 
Fautuaga 1: 
E faafetaia le Komiti o le Pulega ma le Komiti Faafoe mo le toe 
faatalanoaina o se tasi o ana fuafuaga alualu mamao mo le toe 
faatinoina ma le faaaogaina o se vaalele laupasese faava o malo. E 
fautuaina ai e le Komiti le Pulega ina ia mautinoa le saogalemu ma 
le atoatoa o se vaalele e lisiina pe faatau mai foi e le tatou Malo aua 
lava le saogalemu o femalagaiga tau vaalele. 
 
Tali: 
O lo o faia tapenapenaga a le tatou Pulega i le taimi e faia ai 
feutagaiga ma se isi Kamupani Vaalele e faipaaga i le faamoemoe 
mo femalagaiga faava o malo, ina ia auiliii le tulaga tau le 
saogalemu o se vaalele o le a faaaogaina. E aofia ai ia tapenaga le 
faamalieina o Tulafono o Vaalele Savili a le Malo o Samoa ma Niu 
Sila i le faaulufale mai o se vaalele i totonu o Samoa mo lea 
faamoemoe, ina ia talafeagai o le matua faaletausaga atoa ai ma ona 
totoga eseese e mafai ai ona faia ma faamaonia ai se tusi pasi mo 
lona tulaga saogalemu mo femalagaiga i le ea ma lona sesee i le 
laueleele. 
 
Fautuaga 2: 
Ia toe tagai i le feagaiga faapaaga a lo tatou Malo ma le Kamupani 
Vaalele Ausetalia le Virgin Australia, ina ia toe faia ni fetuunaiga 
tau i pasese i le va o Samoa, Ausetalia ma Niu Sila. E manatu le 
Komiti ua taugata tele pasese mo le femalagaina ona ua fai paaga 
foi le Virgin Ausetalia ma le Air New Zealand, ua leai se faiga 
faatauva ma le Kamupani lenei. 
 
Tali: 
O se tasi lea mafuaaga ua ala ai ona naunau lo tatou Malo e toe 
faatino ni ana auaunaga o femalagaiga faava o malo i le faamuta ai 
lea o le faiga paaga ma le Virgin.  

I le lipoti a i latou Kamupani Suesue, sa faatinoina ai le faamoemoe 
e sailia lea, pe tatau ona toe foi le Polenisia i auaunaga Faava o 
Malo, ua maitauina ai le matua taugata tele o pasese i le va o 
Samoa, Niu Sila ma Ausetalia. E na o le lua kamupani o lo o pulea 
faiga paaga ia femalagaiga. Ua fautuaina ai e le Au Suesue ua tatau 
ona faipaaga o le Polenisia ma se isi kamupani vaalele e amata ai le 
faamoemoe ma mafai ai ona toe fetuutuunai pasese i se tulaga 
talafeagai mo tagata femalagaai i le va o ia atunuu. O lo o faagasolo 
faatalanoaga ma feutagaiga ma le Virgin Australian i le taimi nei e 
se Komiti mo se faiga paaga ma le Polenisia, ina ia malamalama 
lelei le faiga paaga lea, lea e talanoa i ai le Lipoti lea, o le faiga 
paaga lea mo femalagaiga i tua atu o le tatou lio lenei o le Pasefika, 
ae le toe alu i le faiga paaga lea o le umia o ni sea. O lona uiga, e fai 
lava le tatou vaalele, ae oo loa ina laasia Europa ma atunuu faapena, 
ia ona tatou faipaaga loa lea ma kamupani tetele ia, e faatatau mo le 
faafaigofie ai ona faaauau le faigamalaga ia ma taugofie ai foi 
pasese. O le uiga tonu lena o le faiga paaga lea e talanoa atu ai le 
Tali lea, ae le o toe talanoa atu i ituaiga faiga paaga lea na fai nei 
ma le Virgin. 

 

Fautuaga 3: 
Ia ave le faamuamua a le Kamupani i ana galuega faatino o lo o 
maua ai ana tupe maua, e aofia ai auaunaga i le fogaeleele (ground 
handling) i Faleolo. E faatauaina tele e le Komiti lenei auaunaga 
ona o vaega nei: 
 

i) Ia maua ai pea avanoa faigaluega mo tatou tagata e 
faatinoina le auaunaga i le fogaeleele i Faleolo. 

ii) Ua i ai nisi kamupani mai fafo ua faatinoina lea 
auaunaga, ae o le naunautaiga a le Komiti, ia toe 
faamatuu mai le faatinoina o nei galuega i le tatou 
lava Kamupani. Vaalele a le Polenisia. 

 

Tali: 
E faataua e le Kamupani le fautuaga a le Komiti mo lea auaunaga. 
O lo o maitau pea e le kamupani i lea taimi ma lea taimi le faatauina 
mai o masini faapitoa mo utaina o vaalele lapopoa, ma ua maea foi 
ona fausia se faletele mo le faaleleia o ia masini ma teumalu ai mai 
le afaina i le laina ma le timuia, faapea le pisisamia.  

i) O lo o faagasolo foi galuega atiae mo lea auaunaga 
ina ia mafai ona maua e le kamupani le tulaga 
amanaia faava o malo (IOSA Certificate) mai le 
Faalapotopotoga o le IATA/IOSA mo isi auaunaga 
faaopoopo ma siitia atili ai le tulaga tauleleia o le 
tatou Polenisia, e mafai ai ona faalautele atu lea 
auaunaga mo isi kamupani vaalele e faaaogaina 
Faleolo ma faatupulaia ai pea tagata faigaluega. 

ii) O lo o tapena le faamoemoe o le Kamupani ina ia 
toe talosaga le avanoa o ia auaunaga o lo o faia e le 
Oceania Ground Handling mo le Virgin Australian 
pe a toe faasalalau. (Ground Handling Tender). 
 

Mo le silafia e lo tatou atunuu, o le aso lea e i ai le faamoemoe e 
sainia ai le tatou MOU ma le Kamupani lea a Fiti, Fiji Air Ways, i 
le tulaga e galulue faatasi ai tatou i le tulaga o alavaa ina ia aua ne i 
i ai se tulaga foi lele e tauva ia ma iu ai ina gau. O le igoa foi o le 
tatou vaa lea o le a faaigoa ai, o le Samoa Air Ways i le tulaga sa i 
ai le Polenisia muamua, o le manatu lena i aso la sa talanoa ai se 
Kamupani Vaalele mo le Pasefika. O lea la na tatou faaaoga ai le 
igoa o le Polenisia i le faanaunautaiga foi lea e mafai ona lele atu i 
lea atunuu Polenisia ma lea atunuu Polenisia. Ia a o le vaa lava ia e 
toe fai faalele, e tatau lava ona tau ai Samoa. E oo mai la i le taimi 
lenei, a le toe faaaoga lena igoa, ia e le iloa e isi tagata o le vaa o le 
vaa o Samoa. Ma e so o se mea lava o teugatupe tetele faapenei, e 
tatau lava ona pipii ai ma le igoa o Samoa, ia silafia ai e atunuu o le 
lalolagi, ia o le vaa lena o lea e pulea e lo tatou Malo. 

 
Fautuaga 4: 
Ia silasila le Pulega, ina ia talafeagai pea ma faaaoga le tatou 
vaalele laiti o lo o malaga i le va o Tutuila ma Manua, ina ia 
mautinoa le saogalemu pea i tulaga manaomia faaletulafono le 
faaaogaina (life span) o vaalele (Twin Otters) o lo o faaaogaina i le 
taimi nei.  
 
Tali: 
O lo o i ai lava le Polokalame a Kamupani gaosi vaalele pei o le 
Vikings a Kanata o lo o faia vaa ia e igoa o Twin Otters. O ituaiga 
vaa ia Twin Otters, e aupito sili ona saogalemu e feleleai aemaise 
lava i tau louloua, e pau lava lea o le ituaiga vaa e aupito sili atu ona 
saogalemu e femalagaai ai ia tagata, o le ala foi lena e popular ai le 
ituaiga vaa lea o le Twin Otters, o lo o mataituina ai e le Polenisia le 
umi e tatau ai ona faaaoga vaalele laiti mo femalagaiga saogalemu, 
fua i le aofai o tausaga o le vaalele, aofai o itula e lele ma sesee ai, 
ma le galuega faapitoa e toe faatinoina mo vaalele, ina ia mafai ai 
ona faaumiumi le faaaogaina pea e tusa o taiala faaletulafono a 
kamupani gaosi vaalele ma totoga o vaalele. O lo o i ai foi le 
fuafuaga a le kamupani ina ia silasila totoa i le vaalele fou o le a 
lava le ituaiga vaalele e sui ai le vaalele o lo o i ai nei pe a oo i le 
taimi e talafeagai e moomia ai ia ia suiga. 

Fautuaga 5: 
E lagolagoina tele e le Komiti fuafuaga faataatitia a le Kamupani i 
le toe faalauteleina o le Malae Vaalele po o le (runway) i Fagalii e 
pei ona maua i sailiiliga a le Komiti. 
E fautuaina ai ina ia amata ona faagaoioi fuafuaga po o le 
faalauteleina (extension) o le malae vaalele (runway) e pei ona 
faalauiloa mai e le Pulega. O le upu lea e sasi i i i le Lipoti o le 
faalautele, e le o le faalautele o le faaumiina, ae le o le faalautele o 
le faaumiina. O lea la e i ai le faaumiina lena o lo o fuafua agai atu i 
le itu i Sasae. 
 
Tali: 
O lo o faagasolo i le taimi nei le faatalanoaga i le va o le Kamupani 
ma Matagaluega a le Malo e aofia ai le MNRE, LTA ma le SLC i le 
fuafuaga o le taimi e toe faaumi o le vaega e tuuvaa ai ma sesee ai 
le vaalele. E aofia ai i lea fuafuaga le tapunia loa i se auala i le itu i 
Sasae o le malae vaalele ma faapea ai ma le faaaogaina o se vaega 
eleele o le MNRE o lo o sosoo atu ai, masalo pe toe maua ai lava 
sina se isi 50futu i le itu lava i Sasae. E faapena foi ona moomia le 
faatauina mai o le Polenisia mai le SLC o se vaega eleele o lo o 
sosoo mai le itu i Sisifo o le malae vaalele. 
 
Fautuaga 6: 
Ia silasila le Pulega i le faaopoopoina pea o faguea fuimu mo le tali 
atu i faalavelave tutupu faafuasei, aua e manatu le Komiti e tatau 
lava ona lava ia meafaigaluega mo le saogalemu o le aufaigaluega a 
tagata femalagaai. 
 
Tali: 
O le a toe faaopoopoina nisi fagu tineimu mo totonu o fale ma fafo i 
le vaega e faaee ai faigamalaga. Ma le tulaga aua o lea e 
faafogafoga mai le Matagaluega, e le lava le faaopoopoina ae tai 
masina ma o ane faaaoga faataitai, ne i tupu mai se afi ae o atu e le 
iloa faaaoga ia fagu ia. O le taua o vaega nei mo le puipuiga o le 
tatou atunuu. 
 

  Ia o le Tali lena a le Matagaluega. 
 
  TAITAIFONO:  Mo le silafia e le Maota, e na o le toatasi le sui usufono na 
tuuina mai i ni faiga tusitusia ni mataupu laga e faatatau i Tali a le Malo e pei 
ona tolaulauina nei e le Afioga i le Palemia. Na o le sui usufono mo Faleata 
Sasae. Na o le pau foi lea o le sui usufono e maua lona avanoa e saunoa ai. O 
le mea lea ou te tapa ai ma le faaaloalo lau Afioga i le sui usufono o Faleata i 
Sasae. 

  Afioga SALAUSA JOHN AH CHING:  Faafetai atu i le ava ma le 
faaaloalo, faafetai i lau Afioga i le Taitaifono mo le avanoa. Talu ai o manatu 
tusitusia sa tuuina atu i se taimi tuanai, a lea ua tele le malamalamaga a lou 
sui i le Tali a le Afioga i le Palemia, faaopoopo ai ma le tatou Fono i le vaiaso 
ua tuanai, sa tali ai le Minisita faapea foi le Kapeneta i le tulaga o lo o i ai le 
faiga paaga a le Virgin Australia ia ma le Polenisia, ma le faaiuga lea ua i ai 
nei le Kamupani Vaalele fou. Ia o le mea la lena, ua faamalieina lou sui 
usufono i Tali ua uma ona tuuina mai. Ia e oo foi i le Tali i le Fautuaga lona 
5, ia lea la ua toe faamalamalamaina mai foi, e le o le lautele, a o le umi o le 
malae vaalele e pei o le isi lea mea sa faafenumiai ai foi le mafaufau. Ae ua 
faafetai tele mo le avanoa ua faamalieina lou sui usufono i le tulaga i Tali a le 
Malo. Faafetai. 
 
  TAITAIFONO:  Faafetai, ma lou faaaloalo, ou te tapa lau Afioga i le 
Palemia ona o lo o toesea le Afioga i le Minisita e faatu se lafo e faamaonia ai 
le Tali a le Malo ma le Komiti Aoao o le Fono Atoa.  
 
  Susuga Hon TUILAEPA AUELUA FATIALOFA LUPESOLIAI 
LOLOFIETELE NEIOTI AIONO GALUMALEMANA Dr. SAILELE 
MALIELEGAOI:  Lau Afioga i le Taitaifono, ou te faatu le lafo,   Ina ia 
faamaonia e le Komiti o le Fono Aoao le Tali a le Malo i le Lipoti a le Komiti 
o le Vaega Tau i le Tamaoaiga e pei ona ou tolaulauina.  
 
  Na tuuina atu le Fesili ma ina ua manumalo le Ioe, na tulai loa Tali a le 
Malo i le P.P.2016/2017 Nu.9, Lipoti Faaletausaga a le Kamupani Vaalele a 
le Polenisia mo le Tausaga Faaletupe 2015 ua faamaonia. 
 
 
P.P. 2016/2017 NU.54, LIPOTI A LE KOMITI O LE VAEGA TAU LE 
VA FEALOAI I LE P.P. 2016/2017 NU. 11, LIPOTI FAALETAUSAGA 

A LE MATAGALUEGA O TINA MA TAMAITAI, ATINAE O  
NUU, AFIOAGA MA AGAFESOOTAI MO LE TAUSAGA  

FAALETUPE 2015 
 
  TAITAIFONO:  Ma lou faaaloalo ou te tapa lau Afioga i le Taitaifono a le 
Komiti o le Vaega Tau le Va Fealoai. 
 
  Afioga Hon GATOLOAIFAANA AMATAGA ALESANA GIDLOW:  
Faafetai i le Taitaifono, ou te faatu le lafo,   Ina ia faamaonia e le Komiti o le 
Fono Aoao Atoa le P.P. 2016/2017 Nu.54, Lipoti a le Komiti o le Vaega Tau 
le Va Fealoai i le P.P. 2016/2017 Nu.11, Lipoti Faaletausaga a le 
Matagaluega o Tina ma Tamaitai, Atinae o Nuu, Afioaga ma Agafesootai mo 
le Tausaga Faaletupe 2015. 
  Faafetai. 

  Na faamaonia le lafo. 
 
  TAITAIFONO:  Tapa lau Afioga i le Minisita mo Tina ma Tamaitai, 
Atinae o Nuu, Afioaga ma Agafesootai. 
 
  Tofa Hon FAIMALOTOA KIKA IEMAIMA STOWERS (Minisita mo 
Tina ma Tamaitai, Atinae o Nuu, Afioaga ma Agafesootai):  Lau Afioga i 
le Taitaifono, ou te tulai ma le faaaloalo, ou te tolaulauina Tali a le Malo e 
faatatau i fautuaga a le Komiti o le Vaega Tau le Va Fealoai. 
 

TALI ATU A LE MALO I LE P.P.2016/2017 NU.11, LIPOTI 
FAALETAUSAGA A LE MATAGALUEGA O TINA MA 
TAMAITAI, ATINAE O NUU, AFIOAGA MA AGAFESOOTAI MO 
LE TAUSAGA FAALETUPE 2015. 

 
Fautuaga1: 
E fautuaina e le Komiti le Malo ina ia faatuina se Fale Lomitusi 
Tumaoti a le Malo e tuufaatasia ai le Fale Lomitusi a le 
Matagaluega o Tina ma Tamaitai, Atinae o Afioaga ma Agafesootai 
ma le Fale Lomitusi a le Matagaluega o Aoga, Taaloga ma Aganuu 
i se Faalapotopotoga Tumaoti a le Malo, ona o mafuaaga nei, ma e 
fa ni mafuaaga pei ona tuuina mai e le Komiti; 
 

i. Manaomia e Faletusi uma e lua le faafouina o 
apitaga o lo o faatino ai a latou auaunaga. Ua 
molimauina e le Komiti i lana asiasiga le lē 
saogalemu o apitaga o lo o i a i nei mo le 
aufaigaluega faapea masini o lo o faaaogaina. O le 
tuufaatasia i se apitaga e tasi o nei auaunaga o le a 
tele ai se tupe e faasaoina ai. 

ii. Malupuipuia o faamaumauga a le Malo e pei o le 
lolomiina o le Tala o le Tupe, o le lolomiina o pepa 
suega SSC, pepa palota ma isi vaega uma faapena. 

iii. O le tuufaatasia o le aufaigaluega faapea ma masini 
o lo o faaaogaina, e le gata o le a faasaoina ai tupe 
faaalu, ae faapea foi ona faaaogaina tomai ma 
agavaa o le aufaigaluega i se tulaga maualuga (full 
capacity). 

iv. O le faatumaotiina o nei auaunaga, o le a mafai ai 
ona faatino le auaunaga i se faiga faatauvaga 
faapisinisi (Commercial activities) ae o lo o mafai 
pea ona faatino le auaunaga o lo o manaomia e le 
Malo aemaise i le tulaga o le malupuipuia o ana 
faamaumauga e pei ona taua i luga. 

Tali: 
Ua taliaina le fautuaga mo le faitauina o se Fale Lomitusi Tumaoti a 
le Malo e tuufaatasia ai le Fale Lomitusi a le Matagaluega o Tina 
ma Tamaitai, Atinae o Nuu, Afioaga ma Agafesootai ma le Fale 
Lomitusi a le Matagaluega o Aoga, Taaloga ma Aganuu i se 
Faalapotopotoga Tumaoti a le Malo ona o mafuaaga e pei ona 
tuuina mai i le Lipoti a le Komiti Faa-Palemene. 

• Ua moomia tele le faaleleia o le maota o lo o 
faatino ai lenei auaunaga taua aemaise o le tausia 
ma le malupuipuia o masini taugata o lo o faatino ai 
lenei auaunaga. E le gata i lea ae o le puipuia o le 
soifua maloloina o le aufaigaluega mai aafiaga o 
vailaau malolosi o lo o faaaogaina mo lea 
auaunaga. 

• O le malupuipuia ma le saogalemu o lomiga taua a 
le Malo e pei o Tala o Tupe, Lola ma Pepa Palota, 
ma Pepa Suega o le SSC, e mafai ona faatino i lalo 
o ni aiaiga maoti o faiga faakonekarate ma le 
Faalapotopotoga Tumaoti fou pe afai e taunuu. 

• O le a faaaogaina tatau tomai ma agavaa o le 
aufaigaluega i se tulaga maualuga ina ia ausia 
faamanuiaga fuafuaina e maua mai i lenei atinae. 

• O le tuueseina o le Fale Lomitusi e faagaoioi i se 
tulaga faatumaoti, o le a mafai ai ona tauva ma isi 
auaunaga faalomitusi ma o le a mafai ai foi ona 
fetuunai le tau o galuega i se tulaga faapisinisi. 

 
Fautuaga 2: 
Fautuaina le Matagaluega e tagai i auala e faasaoina ma pulea lelei 
ai le suavai i afioaga ma alaalafaga o lo o faamanuiaina i vai 
tumaoti ona ua matauina le faamaumau o le suavai. 

 
Tali: 
Ua taliaina le fautuaga a le Komiti i auala e puipuia, faasaoina ma 
pulea lelei ai le faaaogaina o le suavai i alalafaga o lo o i lalo o le 
polokalame o Vai Tumaoti. Ua maea ona faailoa i le 
Faalapotopotoga o Vai Tumaoti (IWSA) le fautuaga ina ia faailoa i 
sui auai po o afioaga o lo o auai i lenei polokalame le taua o le 
vaavaaia lelei aemaise o le puleaina i se tulaga lelei o le faaaogaina 
o le suavai. O lo o faatino foi asiasiga masani a le Matagaluega i 
afioaga o lo o i ai vai tumaoti ma fautuaina ai pea le silasila lelei i 
auala uma e faasaoina ma pulea lelei ai le faaaogaina o le suavai. 

  Susuga Hon Tuilaepa Auelua Fatialofa Lupesoliai Lolofietele Neioti 
Aiono Galumalemana Dr. Sailele Malielegaoi:  Lau Afioga i le 
Taitaifono…. 
 
  TAITAIFONO:  Ia se i tulai mai le Afioga i le Palemia. 
 
  Susuga Hon Tuilaepa Auelua Fatialofa Lupesoliai Lolofietele Neioti 
Aiono Galumalemana Dr. Sailele Malielegaoi:  E taua ia o le vaega lea 
ona, e i ai ia afioaga foi ia o lo o i ai ia latou vai tumaoti, ae o la foi e i ai vai 
mama a lo tatou Malo. O le vai ua faamamaina ma ua leai ni siama. Ua ala la 
ona ou taua le itu lea, ona ua ou faalogo soo lava i faaaliga a nisi foi o matai o 
nuu ia, e le afaina le inu pea o latou i vai palapala, ae taugofie ia ma tusa lava 
pe mamai. Ae ou te manatu o afioaga e i ai ituaiga taitai faapenei, e tau mai i 
ina le vaivai tele. Ma e i ai le fautuaga e tatau foi ona silasila i ai ia le 
Minisita, faaaoga ma pulenuu, po o latou ia o sui o tina, o sui o nuu, o tama 
ma tina, ona o isi pulenuu, e matua le aoga lava. O isi ia aufaigaluega a le 
Malo, o le matua le aoga lava o nisi o latou e le aofia uma ai pulenuu. 
  Ae o mea ia e tatau ona tilotilo i ai, o le faaleleia o vai nei, aua o le iuga e oo 
i ai, e uma toe foi lelei mai lava i le Malo, e toe fesoasoani atu. O lea e tele le 
fesoasoani a le Malo lea e ave i ai, i le faaleleia o vai ia. Ma e le tatau foi ona 
toe soona ave se fesoasoani, i afioaga latou te fiafia e faia le mea lea o le inu 
pea i vai palapala ma mamai ai. O lea ua malamalama tagata ua aoaoina, e 
moomia mo le vai mama, e puipuia ai lo latou soifua maloloina. Ae o lo o 
sese pea le tulaga i mea ia faapea e taugata. E ala la ona taugata o le soona 
faaaoga sese o le vai. Ae ma le lona 2, o le lē o o latou na e vaavaai le mea e 
mama ai, e tai pei o toilets o la e alu lava le vai, ia ma mea o paipa o la e 
sinasina lava le vai ma taugata ai. O mea na e tatau ona silasila ai ia Sui o le 
Malo, Tina ma Tama, ae le na o le oo lava i le faaiuga o le masina omai e tala 
atu ia latou tupe a latou alauni. E tatau ona faataua le mataupu lenei, ona e 
leai nisi oi sili, o latou ia e tilotilo ia e tilotilo i ai ia le nuu. Afai la e le 
faamaoni i a latou galuega, ia ona suffer ai lea o le lautele.  
 
  TAITAIFONO:  Malo, ia tulai mai le Minisita mo Tina ma Tamaitai, 
Atinae o Nuu, Afioaga ma Agafesootai. 
 
  Tofa Hon FAIMALOTOA KIKA IEMAIMA STOWERS:  Faafetai i lau 
Afioga i le Palemia mo le fesoasoani pea i lea mataupu taua. Faafetai foi, ou 
te talitonu o lo o faafogafoga mai nuu ma afioaga o lo o i ai ia a latou vai 
tumaoti aemaise foi i afioaga i Pulenuu, po o Sui o Nuu ma Sui Tamaitai o 
Nuu o lo o le mapu le taulogologo a le Matagaluega i taimi uma o Fonotaga i 
le taua o tulaga e pei ona folasia e le Afioga i le Palemia i lenei taeao. Ona ou 
oo mai lea i le Fautuaga lona 3. 

P.P. 2016/2017 Nu.54, Lipoti a le Komiti o le Vaega Tau le Va Fealoai i le 
P.P. 2016/2017 Nu. 11, Lipoti Faaletausaga a le Matagaluega o Tina ma 

Tamaitai, Atinae o Nuu, Afioaga ma Agafesootai mo le Tausaga 
Faaletupe 2015 

 
Fautuaga 3: 
Fautuaina le faamalosia o Matagaluega ma Faalapotopotoga 
Tumaoti a le Malo e faaaogaina le auaunaga faalomitusi a le Malo 
aemaise pe a faatumaotiina. 
 
Tali: 
Ua taliaina le fautuaga a le Komiti ma o le a sailia le faamaoniga a 
le Kapeneta e faamalosia ai  Matagaluega ma Faalapotopotoga uma 
a le Malo ina ia faaaogaina le auaunaga faalomitusi a le 
Faalapotopotoga fou a le Malo mo galuega uma faalomiga. 
 
Fautuaga 4: 
Fautuaina le Matagaluega ina ia tuuina mai a latou faamatalaga o 
tupe faaletausaga (unaudited accounts) mo le atoaga o galuega a le 
Komiti i le iloiloga o lipoti faaletausaga. 
 
Tali: 
Ua taliaina le fautuaga a le Komiti ma o le a tuuina atu faamatalaga 
o Tupe Faaletausaga a le Matagaluega (unaudited accounts) i ana 
lipoti faaletausaga mo le atoaga o le iloiloga a le Komiti.  

 
  Tofa Hon FAIMALOTOA KIKA IEMAIMA STOWERS:  Lau Afioga i 
le Taitaifono, ia o lena ua maea ona ou tolaulauina atu le Tali a le Malo, ia 
ma e lau Afioga, ou te faatu atu ai le lafo,   Ina ia faamaonia e le Komiti o le 
Fono Aoao Atoa Tali a le Malo i le Lipoti a le Komiti o le Vaega Tau le Va 
Fealoai i le P.P. 2016/2017 Nu.11, Lipoti Faaletausaga a le Matagaluega o 
Tina ma Tamaitai, Atinae o Nuu, Afioaga ma Agafesootai mo le Tausaga 
Faaletupe 2015, e pei ona ou tolaulauina. Faafetai. 
 
  Na tuuina atu le Fesili ma ina ua manumalo le Ioe, na tulai loa Tali a le 
Malo i le P.P.2016/2017 Nu.11, Lipoti Faaletausaga a le Matagaluega o 
Tina ma Tamaitai, Atinae o Nuu, Afioaga ma Agafesootai mo le Tausaga 
Faaletupe 2015 ua faamaonia. 
 
 
P.P. 2016/2017 NU.55, LIPOTI A LE KOMITI O LE VAEGA TAU LE 
TAMAOAIGA I LE P.P.2016/2017 NU.13, LIPOTI FAALETAUSAGA 
A LE FALEMELI A SAMOA MO LE TAUSAGA FAALETUPE 2015 

 
  TAITAIFONO:  Tapa lau Afioga i le Taitaifono o le Komiti Tau le 
Tamaoaiga. Lau Afioga i le Sui Taitaifono se i tulai mai, le sui usufono mo 
Siumu. 

P.P. 2016/2017 Nu.55, Lipoti a le Komiti o le Vaega Tau le Tamaoaiga i 

le P.P.2016/2017 Nu.13, Lipoti Faaletausaga a le Falemeli a Samoa mo le 
Tausaga Faaletupe 2015 

 
  Afioga FAALOGO IOSEFA SOPI:  Lau Afioga i le Taitaifono, ou te 
faatu le lafo,   Ina ia faamaonia e le Komiti o le Fono Aoao le P.P. 
2016/2017 Nu.55, Lipoti a le Komiti o le Vaega Tau le Tamaoaiga i le P.P. 
2016/2017 Nu.13, Lipoti Faaletausaga a le Falemeli a Samoa mo le Tausaga 
Faaletupe 2015. 
 
  Na faamaonia le lafo. 
 
  TAITAIFONO:  Tapa ma le faaaloalo lau Afioga i le Palemia ona o lo o 
toesea le…. 
 
  Susuga Hon TUILAEPA AUELUA FATIALOFA LUPESOLIAI 
LOLOFIETELE NEIOTI AIONO GALUMALEMANA Dr. SAILELE 
MALIELEGAOI:  Lau Afioga i le Taitaifono, ou te tolaulauina Tali a le 
Malo e tusa ai ma le Fautuaga a le Komiti o le Vaega Tau le Tamaoaiga. 
 

TALI ATU A LE MALO I LE P.P.2016/2017 NU.13, LIPOTI 
FAALETAUSAGA A LE FALEMELI A SAMOA MO LE TAUSAGA 
FAALETUPE 2015. 

 
Fautuaga 1: 
Silasila i se fetuunaiga talafeagai o le lisi o lo o tuuina atu i le 
Falemeli o Samoa i tausaga taitasi aemaise ai le lisi i Salelologa ua 
fai si maualuga o lona tau fuafua i lisi i le motu o Savaii.  
 
Tali: 
Ua maea tuuina atu i le talosaga a le Falemeli i le Susuga i Pule Sili 
o le Samoa Land, ma le Pule Sili o Matagaluega o Punaoa 
Faalenatura ma le Siosiomaga, ina ia toe silasila mo se fetuunaiga 
talafeagai mo le lisi i le fale o le Malo i Matafele, faatasi ai ma le 
lisi i le Maketi i Salelologa, e pei ona fautuaina, ma o lo o talia nei 
se tali mo lenei talosaga. 

 
Fautuaga 2. 
Fautuaina le Faalapotopotoga ina ia: 

 
i. Faatautaia ni polokalame faalauiloa mo ana 

auaunaga fou, ua i ai nei e pei o tupe faamomoli ma 
isi, mo le silafia e le atunuu lautele aemaise o aiga i 
fafo mo le faamautinoaina o le sologa lelei o nei foi 
auaunaga i le lumanai: 

 
Tali: 
O lo o faaauau pea le faalauiloaina o auaunaga uma a le Falemeli, 
mo le silafia e le mamalu o le atunuu, mai i lea taimi i lea taimi. 

P.P. 2016/2017 Nu.55, Lipoti a le Komiti o le Vaega Tau le Tamaoaiga i 

le P.P.2016/2017 Nu.13, Lipoti Faaletausaga a le Falemeli a Samoa mo le 
Tausaga Faaletupe 2015 

 
ii. Ia toe Iloilo Tulafono ma faiga faavae e foia ai 

faafitauli o tulai mai e pei o le gaoi ma le lima 
tagovale, ina ia sologa lelei le faatinoga o ana 
auaunaga ma le malupuipuia o tupe i lala eseese o 
le Falemeli 

 
Tali: 
Ua suia nei aiaiga o faiga paaga ma le aufaipisinisi i totonu o si o 
tatou atunuu. Ua lisiina atu nei avanoa (space) o Falemeli taitasi, e 
faatinoina ai lava e le pisinisi ia ana lava auaunaga mo le mamalu o 
le atunuu. Ma ua le toe faatinoina e le aufaigaluega a le Falemeli nei 
auaunaga. O nei suiga ua talafeagai e faaitiitia ai faafitauli e pei ona 
tulai mai. 

 
iii. Ia faaauau pea ona auai le Falemeli i Atinae, 

Poloketi, Fonotaga Faale-Aoaoga ma Aoaoga 
Faapitoa, ina ia faigofie ma faamalosia le faatinoina 
o galuega uma, ina ia siitia le tomai ma agavaa o le 
aufaigaluega. 

 
Tali: 
O lo o faaauau pea ona auai le Falemeli i fonotaga, aoaoga ma 
poloketi faatino a le Iuni a Falemeli o le lalolagi, ma ua avea pea lea 
ma fesoasoani tele i galuega faatino a le Falemeli. 

 
iv. Ia faia ni Polokalame ma ni auaunaga fou e pei o le 

“Trade me” fefaatauaiga o oloa i luga o initaneti e 
faaaogaina ai Upega Tafailagi ma isi tekonolosi 
faaneionapo, ina ia siitia ai tupe maua a le 
faalapotopotoga, ma maua ai isi auauanaga fou mo 
tagata lautele. 

 
Tali: 
O lo o mafai lava i le taimi nei ona faatauina ma oka, so o se oloa i 
luga o initaneti, e le mamalu o le atunuu e manaomia lenei 
auaunaga, ae kilivaina e le Falemeli. Peitai, o le faia o se upega 
tafailagi faapitoa e pei o le “Trade me” e le Falemeli, e fai si taugata 
o le faatinoina o nei ituaiga poloketi, ae e le toatele nisi o lo tatou 
atunuu e gafatia lona faaaogaina. Peitai, o lo o mataitu lava nei 
suiga, ma e mafai ona faatinoina i se taimi talafeagai, pe a gafatia e 
o tatou tagata ia foi ituaiga auaunaga. O le faaiuga lena o le Tali e 
pei ona tuuina mai.  

P.P. 2016/2017 Nu.55, Lipoti a le Komiti o le Vaega Tau le Tamaoaiga i 

le P.P.2016/2017 Nu.13, Lipoti Faaletausaga a le Falemeli a Samoa mo le 
Tausaga Faaletupe 2015 

 
  Lau Afioga i le Taitaifono ou te faatu le lafo,   Ina ia faamaonia e le Komiti 
o le Fono Aoao Tali a le Malo i le Lipoti a le Komiti o le Vaega Tau le 
Tamaoaiga e pei ona ou tolaulauina. 

 
  Na tuuina atu le Fesili ma ina ua manumalo le Ioe, na tulai loa Tali a le 
Malo i le P.P.2016/2017 Nu.13, Lipoti Faaletausaga a le Falemeli a Samoa 
mo le Tausaga Faaletupe 2015 ua faamaonia. 

 
  TAITAIFONO:  E talu ai o lea ua tatou toai taunuu i la tatou malologa 
masani, e i ai le manatu o le a faataatiaese galuega a le Fono Aoao mo lana 
malologa masani. 
 
 
  Na faataatiaese Galuega a le Fono Aoao mo lana malologa masani i le itula 
e 10:43 i le taeao ma toe amatalia i le itula e 11:26 i le taeao. 
 
 
  TAITAIFONO:  Ou te faasilasila atu ua amatalia nei le Fonotaga a le 
Palemene. 
  E manatu ua maua le faasiliga malosi e faaauau ai la tatou galuega. Le paia i 
sui usufono mamalu, lau Afioga i le Palemia aemaise le Kapeneta faapea le 
Palemene ma Faauluuluga o Matagaluega. 
 
 

P.P.2016/2017 NU.58, LIPOTI A LE KOMITI O LE VAEGA TAU LE 
TAMAOAIGA I LE P.P.2016/2017 NU.16, LIPOTI FAALETAUSAGA 
A LE MATAGALUEGA O PISINISI, ALAMANUIA MA LEIPA MO 

LE TAUSAGA FAALETUPE 2015 
 

  TAITAIFONO:  Tapa le Afioga i le Taitaifono o le Komiti o le Vaega Tau 
le Tamaoaiga. Tulai mai lau Afioga i le Sui Taitaifono, le sui usufono mo 
Siumu. 
 
  Afioga FAALOGO IOSEFA SOPI:  Lau Afioga i le Taitaifono ou te faatu 
le lafo,   Ina ia faamaonia e le Komiti o le Fono Aoao Atoa le P.P 2016/2017 
Nu. 58, Lipoti a le Komiti o le Vaega Tau le Tamaoaiga i le P.P 2016/2017 
Nu 16, Lipoti Faaletausaga a le Matagaluega o Pisinisi, Alamanuia ma 
Leipa mo le Tausaga Faaletupe 2015. 
 
  Na faamaonia le lafo. 
 
  TAITAIFONO:  E talu ai ona o lo o toesea le Minisita mo Pisinisi, 
Alamanuia ma Leipa, ou te tapa ma le faaaloalo lau Afioga i le Taitai o le 
Malo. 

P.P.2016/2017 Nu.58, Lipoti a le Komiti o le Vaega Tau le Tamaoaiga i le 

P.P.2016/2017 Nu.16, Lipoti Faaletausaga a le Matagaluega o Pisinisi, 
Alamanuia ma Leipa mo le Tausaga Faaletupe 2015 

 
  Susuga Hon TUILAEPA AUELUA FATIALOFA LUPESOLIAI 
LOLOFIETELE NEIOTI AIONO GALUMALEMANA Dr. SAILELE 
MALIELEGAOI:  Lau Afioga i le Taitaifono ou te tolaulauina Tali a le 
Malo e faatatau i Fautuaga a le Komiti i le Vaega Tau le Tamaoaiga. 
  I le ava ma le faaaloalo tele, ou te tuuina atu ai e tusa ai ma Tulafono Tumau 
e 54, Tali a le Malo i Fautuaga sa tuuina mai i le Lipoti a le Komiti o le 
Palemene e uiga i le Lipoti Faaletausaga a le Matagaluega o Pisinisi, 
Alamanuia ma Leipa mo le Tausaga Faaletupe Faaiuina ia Iuni 2015, e pei 
ona i ai le P.P. 2016/2017 Nu 16. 

 
TALI ATU A LE MALO I LE P.P.2016/2017 NU.16, LIPOTI 
FAALETAUSAGA A LE MATAGALUEGA O PISINISI, 
ALAMANUIA MA LEIPA MO LE TAUSAGA FAALETUPE 2015. 
 
Fautuaga 1: 
Faamalosia le uunaia o aiaiga faaletulafono mo le mataituina o le 
Lisi Faaleoleo (Reseved List under the Foreign Investment) faatasi 
ai ma pisinisi a tagata Samoa o lo o faafoeina e tagata mai fafo ina 
ia mautinoa le tausisia pea o aiaiga faaletulafono mo ia Auaunaga. 

 
Tali: 
O lo o galulue le Matagaluega e faatino isi auala ia usitaia ai pea e 
le aufaipisinisi mai fafo aiaiga o le Tulafono e pei ona i ai i le 
Tulafono o le Faafaigaluegaina o Tupe mai Fafo. 

 
(i) Suesuega o Pepa o Faamatalaga mo Vaega 

Maoti o Oloa Siiatoa o Pisinisi ma le Iloiloina o 
le Lisi Faaleoleo. 

 
O lo o faatauaina e le Matagaluega le i ai o faamatalaga sao atoatoa 
mo le atinaeina o pisinisi i totonu o Samoa, aemaise lava i le sueina 
lea o nisi pisinisi e ono maua ai galuega a tagatanuu a Samoa faapea 
le siitia ai o le tamaoaiga o le atunuu. O le fuafuaga lea ua i ai a le 
Matagaluega, e ono toe Iloilo le Lisi Faaleoleo ina ia maua e tatou 
tagatanuu o Samoa le avanoa e faatinoina ai pisinisi mo faatauvaga 
tutusa ma talafeagai ma isi foi ituaiga pisinisi o lo o faatuina e 
tagata mai fafo ma ia aua ne’i i ai se tulaga o fefaatauaiga 
faatauvaga faasolitulafono. E mafai ona ausia lea galuega i le 
mataituina lea e le Matagaluega o aiaiga faaletulafono ina ia puipuia 
ai vaega faipisinisi o lo o faia lea galuega aemaise ai tagata faatau 
ma le faaaogaina o oloa. 

 
O le poloketi o lo o galulue ai le Matagaluega i le taimi lenei o le 
suesueina o vaega maoti tau oloa siiatoa faapea vaega e tatau ona 
tuuina i lalo o le Lisi Faaleoleo.  

P.P.2016/2017 Nu.58, Lipoti a le Komiti o le Vaega Tau le Tamaoaiga i le 

P.P.2016/2017 Nu.16, Lipoti Faaletausaga a le Matagaluega o Pisinisi, 
Alamanuia ma Leipa mo le Tausaga Faaletupe 2015 

 
O lea suesuega o le a faamautu ai pe faaopoopo i le Lisi Faaleoleo 
ia Oloa Siiatoa faapea ai ma nisi galuega talafeagai e ono 
faaopoopo pe aveesea foi mai le Lisi Faaleoleo i lalo o le Tulafono 
mo le Faafaigaluegaina o Tupe mai Fafo 2010. O le faaiuga o 
Novema 2016 e fuafua e faamaeaina ai lea suesuega. O fautuaga 
mai lea suesuega o le a avea ma taiala mo le toe iloiloina o le 
Tulafono o lo o i ai nei. 
 
O le taua o le mataupu lenei e faatatau i pisinisi ia siiatoa lea e 
talanoa atu ai le lipoti, ona e i ai le mea tele lava lea e tupu ai pea le 
va o faiga pisinisi. O le pisinisi e i ai le latou laisene e oka mai ai 
oloa siiatoa, toe i ai le latou laisene e faatau taitasi ai oloa. E le 
mafai lava e latou o lo o omai oka atu oloa i le vaega lea ona tauva. 
Aisea? E fasioti lava e latou nei e mafai ona aumai a latou oloa 
siiatoa toe fai ia latou faleoloa e faatau taitasi ai mea. O le mea e 
aupito i sili ona amiotonu o le taofia o i latou nei. Afai e siiatoa lau 
pisinisi, taofi ai lava na o le siiatoa, aua ne i faia sou faleoloa foi lea 
e faatau taitasi oloa. Ona o le mea lea sa ou fai atu ai e le lelei. E fai 
si discriminately. O lona uiga e faailoga tagata. A o le mea lea na 
sau ai le atunuu, ma o se mataupu ua laga soo, o lea la ua tau atu i le 
lipoti e tatau ona silasila totoa i ai le Matagaluega. Ia faatulaga loa 
ia siiatoa, sa loa ona e toe faia ni ou faleoloa i luma ane, ae ua lava 
lou siiatoa. Ae afai foi e fai lou faleoloa e faatau taitasi ai oloa, e 
leai sou siiatoa e faia. O lona uiga ona tutusa uma ai lava lea o 
tagata e o e faatau mai, e tasi le tau e faatau mai ai i le siiatoa, ona 
omai loa lea tuu i ai si a latou pasene, ona tauva tutusa ai lea. 

 
(ii) Ia faamalosia le galulue faatasi ma vaega eseese 

o le Matagaluega faapea isi Matagaluega a le 
tatou Malo. 

 
O lo o faatauaina foi e le Matagaluega le faamalosia o le faiga 
paaga ma isi Matagaluega a le tatou Malo e pei o le Matagaluega o 
Tupe Maua faatatau lea i Laisene o Pisinisi ma le Vaega o 
Femalagaaiga a le Matagaluega a le Palemia ma le Kapeneta, e 
faasino lea i Pemita Nofomau, e mafai ai ona faatino ia gaioiga 
faapisinisi i Samoa nei. O lenei faiga paaga, ua matauina ai le lelei 
o le faatinoina o galuega asiasi i Pisinisi ua faatuina po o tausisia 
aiaiga uma o le Tulafono. O lo o galulue soosootauau foi Vaega 
uma o le Matagaluega i le Vaega o Resitala o Kamupani ma 
meatotino o le Atamai faapitoa, Vaega o Pemita faapea le Vaega o 
Atinaeina o Alamanuia Eseese ina ia faamalosia faiga faavae ia 
mautinoa ai o lo o tausisia e Pisinisi mai Fafo Aiaiga uma o le 
Tulafono. 

P.P.2016/2017 Nu.58, Lipoti a le Komiti o le Vaega Tau le Tamaoaiga i le 

P.P.2016/2017 Nu.16, Lipoti Faaletausaga a le Matagaluega o Pisinisi, 
Alamanuia ma Leipa mo le Tausaga Faaletupe 2015 

 
E talitonu le Matagaluega o le faasoaina atu o faamatalaga ma 
faamaumauga i ana paaga uma o le a faamautuina ai le usitaia o 
Tulafono a Samoa o lo o limataitaina ai le faafaigaluegaina o tupe 
mai fafo, e le gata i lea, o le a faaitiitia ai foi le faia o auala 
faasolitulafono o vaega uma o pisinisi. 
 
O le itu faigata tele o lo o faafeagai ma le Matagaluega, o le mea 
lava lea o le avatu o le laisene e auala atu i le afafine o le toeaina o 
le matai Samoa. Ae oo i le taimi e faatino ai ae vaai atu, o le afafine 
Samoa ma le Saina po o se Initia po o se Siamani. Ona fiu lava lea e 
faatino le tatou Tulafono, e le tatau ona oo le vaega ia i Reserve, 
mea ia o pisinisi faapitoa. Ae o la foi e tali mai le toeaina, e leai o le 
pisinisi a lou afafine. O ituaiga auala eseese uma na, lea e mafua ai 
ona faafaigata tele ona faatino galuega 
 

(iii) Teuteuga o le Tulafono mo le Faafaigaluegaina o 
Tupe mai Fafo. 

 
Ua toe faamautuina ma faamalosia aiaiga uma o le Tulafono ina ua 
pasia le toe teuteuga o nisi o Vaega o le Tulafono. O nei teuteuga e 
aofia ai: 
 
Ua soloia nei le Fuaiupu 3(2) o le Tulafono Autu – E toe faamalosia 
ai vaega uma o le le faatagaina o tagata e le o ni tagatanuu ona 
faigaluega pe faatuina ni ituaiga pisinisi o lo o i lalo o le Lisi 
Faaleoleo e aofia ai ma tagata e le o ni tagatanuu o lo o i ai a latou 
pemita nofo mau. 
 
Toe Faafouina o Tusi Faamaonia i tausaga taitasi – Ina ia 
mautinoa e tuuina mai lipoti manaomia o tulaga o latou pisinisi i 
Matagaluega, aua ana galuega o le faamalosia o aiaiga o le 
Tulafono.  
 
O le taimi faatapulaa o le aoga o tusi faamaonia - Ua faamalosia 
foi, le toe faafouina o tusi faamaonia pe a maea le 12 masina mai i 
le aso na lesitala ai. E tatau ona faatuina ma amataina le pisinisi ao 
lei maea le lua tausaga talu ona lesitala. 
 
O Solitulafono ma Faasalaga – E faamalosia ai aiaiga o le 
Tulafono. 

P.P.2016/2017 Nu.16, Lipoti Faaletausaga a le Matagaluega o Pisinisi, 

1. Silasila i ni auala talafeagai e faalauiloaina ma faamalamalama 

ai tulafono ma faiga faavae uma o lo o limataitaia ai gaioiga 
faapisinisi i totonu o le atunuu i le aufaipisinisi aemaise o 
pisinisi fou ina ia mautinoa le femalamalamaai ma le 
mulimulitaia o aiaiga faaletulafono o pisinisi ma Atinae i 
totonu o le atunuu. 

 
Tali: 
O lo o faatinoina e le Matagaluega ana polokalame faalauiloa mo 
lea tulaga. 

 
(i) Aso Faalauiloa a le Matagaluega 

 
Sa matauina mai i asiasiga a le Afioga i le Minisita, Minisita 
Lagolago faapea le Komiti o Tau o Oloa sa faatinoina i Upolu ma 
Savaii le toatele o le aufaipisinisi laiti latou te le o malamalama i 
mataifaioi ma auaunaga o lo o faatinoina e le Matagaluega. O lea sa 
faatinoina ai loa e le Matagaluega lona Aso Faalauiloa ia Setema 
mo Upolu ma Savaii. O le auga o lenei faalauiloa o le 
faamalamalama lea i le aufaipisinisi ma Vaega Tumaoti o galuega 
ma auauanaga a le Matagaluega faapea vaega uma o le Tulafono 
mo le lesitalaina o se pisinisi ma isi. E le gata i lea o lo o faatinoina 
foi polokalame Faalauiloa a Vaega taitasi e aoaoina ai tagata 
lautele, aufaipisinisi i a latou matafaioi. O lo o i ai foi pepa o 
faamatalaga ua maea ona saunia e le Matagaluega mo le 
faamalamalamaina auiliili o vaega uma o ana tulafono ma faiga 
faavae. 
 
(ii) Faalauiloa i Upega Tafailagi ma pepa o Faamatalaga 

 
E sili atu ma le 30 Tulafono ma Tulafono Faatonutonu o lo o 
limataitaiina ai galuega faatino a le Matagaluega i ana taumafaiga ia 
ausia manulauti a le Malo o lo o faataatia mai i lana Fuafuaga mo le 
Atinae o Samoa 2012-2016. E i ai le faamoemoe o le a galulue 
faatasi vaega uma o le tatou Matagaluega ma le Vaega o Tulafono e 
fausia se tusi o faamatalaga mo tulafono uma a le Matagaluega e 
faamalamalama ai aiaiga uma ma vaega uma o nei Tulafono mo le 
aufaipisinisi, o tagata lautele ma paaga a le Matagaluega. O lo o 
faatinoina foi galuega faalauiloa a le Matagaluega o ana Auaunaga 
ma Matagaioi e faaaogaina ai lana Upega Tafailagi, o luga o le 
televise ma nusipepa. O le faanaunautaiga o le Matagaluega ia oo 
atu i itu uma o Samoa lana auaunaga faapea faamatalaga tuusao ma 
lelei mo ana paaga. 

(iii) Tusi Taiala mo le Alamanuia ma avanoa mo le 

Faafaigaluegaina o Tupe. 
 
O lenei Tusi Taiala ua saunia e le Matagaluega mo le faalauiloaina 
o faamatalaga taua mo le silafia e le aufaipisinisi mai fafo le 
Siosiomaga mo le Faafaigaluegaina o a latou tupe i totonu o Samoa. 
O nei faamatalaga e aofia ai (i) Taiala mo Avanoa o Alamanuia, (ii) 
Auala e tuuina mai ai talosaga mo le faatuina o se pisinisi i Samoa 
faapea le vaega e fesootai mai ai mo nisi faamatalaga. 
 
O le Tusi Taiala mo le Faafaigaluegaina o Tupe ua avea ma metotia 
e faalauiloa ai faiga faavae a le Malo mo le fausia lea o se 
siosiomaga mo le atinaeina o pisinisi i totonu o le atunuu faapea 
pisinisi mai fafo., O nei lomiga o lo o mafai ona mauaina i luga o le 
Upega tafailagi a le Matagaluega ma ua maea foi ona tufatufaina 
atu i Ofisa/Konesula a le Malo o lo o faatuina i atunuu i fafo. E i ai 
le faamoemoe a le Malo e toe Iloilo nei lomiga ia fesoasoani ai i le 
taumafaiga e atiae vaega tumaoti. 
2. Silasila le Matagaluega i nisi auala e fesoasoani ai i tagata 

Faipisinisi mo le gaosiaina o oloa i totonu o le atunuu mo le 
faatauina atu i maketi i fafo 

 
Tali: 
E fiafia le Matagaluega e faailoa atu ua toe faaopoopoina nei vaega 
tupe mai i le EIF mo galuega fesoasoani a le Vaega Fefaatauaiga, 
Pisinisi ma Gaosiaina i Oloa (TCM) e faaaogaina mo galuega mo le 
toe siitia o le taua o oloa gaosi. O lenei galuega e aofia ai le vaega a 
le Esetete Tausi a Samoa i le toe totoina o popo ma koko i 
Mulifanua, (Supply), ona sosoo lea o galuega faatino a le WIBDI o 
le vaega lea o atinae a tamaitai i le latou Fale Oloa Gaosi mo le toe 
siitia o le taua o Oloa (Processing & Value adding) e fausia mai i le 
Popo ma le Koko seia oo atu i le Faalapotopotoga o Suesuega 
Faasaienisi a Samoa i le latou galuega suesue i nisi oloa e maua mai 
i le popo ma le koko (Research & development) ae faaiu i le 
Faalapotopotoga o Pisinisi (Samoa Chamber) i le sueina lea ma 
faalauiloa oloa gaosi i maketi i fafo (market access). E i ai le 
manatu maualuga o le tatou Matagaluega o le faatupeina o le Ofisa 
Sinia mo fefaatauaiga i lalo o le Faalapotopotoga o pisinisi, o le a 
fesoasoani tele lea i pisinisi tumaoti mo le uunaia o a latou oloa 
gaosi ia maua mai maketi i fafo. O le isi vaega taua o le galuega a le 
Faalapotopotoga o Suesuega Faasaienisi a Samoa o le sueina lea o 
isi oloa e maua mai i le popo ma le koko e faamatuu atu i le vaega 
Tumaoti latou te gaosiina mo maketi i fafo. 

O lo o matou iloa, o le a tutusa le faatinoina o lenei galuega ma 
galuega o lo o faatino e le Matagaluega o Faatoaga ma Faigafaiva. 
Ae peitai, o le naunautaiga ia ogatasi galuega nei ia faamalosia le 
piitaga/fesootaiga o pisinisi ma oloa gaosi a Samoa mo maketi i 
fafo. Ona o lea ua matou faamauina le fautuaga a le Komiti mamalu 
ua tuuina mai ma o le a matou faaauauina le sailia o nisi auala 
faapea le fesoasoani mai o a matou paaga ia uunaia ma lagolagoina 
taumafaiga a pisinisi i totonu o le atunuu e toe atiae ma toe siitia le 
taua o a latou oloa gaosi mo le faatauina atu i maketi i fafo. 
 

  Lau Afioga i le Taitaifono, e faamalulu atu ua fai si umi o le tapenaga a le 
Matagaluega. O le Matagaluega lenei e leai lava se isi o lo o i ai se tomai e 
faapuupuu a latou mea na o mea uumi, mea uumi, mea uumi e lafo mai. Afai 
ua atili le malamalama ai outou, o le a ou faatonuina nei, e faapupuu mai a 
latou mea e tali mai i le isi a tatou Fonotaga o i luma. 
  Lau Afioga i le Taitaifono ou te faatu le lafo,   Ina ia faamaonia e le Komiti 
o le Fono Aoao Atoa Tali a le Malo i le Lipoti a le Komiti o le Vaega Tau le 
Tamaoaiga, e pei ona ou tolaulauina. 
 
  Na tuuina atu le Fesili ma ina ua manumalo le Ioe, na tulai loa Tali a le 
Malo i le P.P.2016/2017 Nu.58, Lipoti a le Komiti o le Vaega Tau le 
Tamaoaiga i le P.P. 2016/2017 Nu. 16, Lipoti Faaletausaga a le 
Matagaluega o Pisinisi, Alamanuia ma Leipa mo le Tausaga Faaletupe 2015 
ua faamaonia. 
 
 

P.P.2016/2017 NU.63, LIPOTI A LE KOMITI O LE VAEGA TAU LE 
TAMAOAIGA I LE P.P.2016/2017 NU.35, LIPOTI FAALETAUSAGA 

A LE FAALAPOTOPOTOGA O SUESUEGA FAASAIENISI A 
SAMOA MO LE TAUSAGA FAALETUPE 2015 

 
  TAITAIFONO:  Tulai mai lau Afioga i le Taitaifono o le Komiti o le 
Vaega Tau le Tamaoaiga. 
 
  Afioga FAALOGO IOSEFA SOPI:  Lau Afioga i le Taitaifono ou te faatu 
le lafo,   Ina ia faamaonia e le Komiti o le Fono Aoao Atoa le P.P.2016/2017 
Nu.63, Lipoti a le Komiti o le Vaega Tau le Tamaoaiga i le P.P.2016/2017 
Nu.35, Lipoti Faaletausaga a le Faalapotopotoga o Suesuega Faasaienisi a 
Samoa mo le Tausaga Faaletupe 2015. 
 
  Na faamaonia le lafo. 
 
  TAITAIFONO:  Tulai mai lau Afioga i le Minisita mo Faatoaga ma 
Faigafaiva. 

  Susuga Hon LAAULI LEUATEA POLATAIVAO FOSSIE SCHMIDT 
(Minisita mo Faatoaga ma Faigafaiva):  Lau Afioga i le Taitaifono, ou te 
tolaulauina Tali a le Malo e faatatau i Fautuaga a le Komiti o le Vaega Tau le 
Tamaoaiga: 
 

TALI ATU A LE MALO I LE P.P. NU.35, LIPOTI 
FAALETAUSAGA A LE FAALAPOTOPOTOGA O SUESUEGA 
FAASAIENISI A SAMOA MO LE TAUSAGA FAALETUPE 2015. 
 
Fautuaga 1: 
Silasila le Faalapotopotoga i le faamautuina o le galue faapisinisi o 
le talo ma le ‘ulu faa-aisa ma isi fua o faaeleeleaga i sona tulaga 
muamua ma ia faamautu le tulaga saogalemu. Lua, o lea tulaga e 
fautuaina ai le sailia o se ogaumu po o se oveni talafeagai e gafatia 
ai ona faavelaina o fua o faaeleeleaga nei a o le i faatauina atu i 
maketi o atunuu i fafo. 

 
Tali: 
• O lo o ua atinaeina nei e le SROS ni auala mo le auina atu o 

le tatou talo ma ulu ma isi fua o faaeleeleaga faaaisa, ua 
saunia e le SROS e fesoasoani atu ai mo so o se pisinisi lava i 
Samoa nei o lo o taumafai e faatau atu pe auina atu foi nei 
oloa i atunuu i fafo, aemaise lava i maketi i Niu Sila ma 
Ausetalia, Amerika ma Hawaii. E faapitoa le faaaisaina i 
maketi i Niu Sila ma Ausetalia ina ia ausia le tulaga 
faaletulafono i le puipuia ai o le Fruit fly, ae faapea foi le 
tatou talo ma isi tulaga faaaisa e tuuina atu mo Ausetalia ina 
ia aua ne i toe aafia talu mai le faaletonu o le lega. 

 
• Lua, ia faipaaga le SROS ma le MAF ina ia fesoasoani atu i 

nisi o le au exporters ina ia maua le faigofie o le auina atu o 
oloa faaaisa nei ma auina atu i maketi o lo o tau faaofiofi atu 
i ai fua o faaeleeleaga a Samoa. E pei ona silafia lau Afioga i 
le Taitaifono, o le Lipoti lenei sa saunia i le aso 13 Oketopa 
2016. O le tatou update report i le aso, o le aso 10 Oketopa 
tausaga na tea nei na faaulufale atu ai tatou uluai container i 
Sini, Ausetalia. O Me i le tausaga nei ua faaulufale atu ai 
atatou frozen containers i Brisbane. O le aso Toonai o le a 
sau nei o le a tatala aloaia ai nisi o tatou containers frozen i le 
Setete o Melepone ona sosoo ai lea ma le aso 2 a sau nei o le 
a tatala aloaia ai nei a tatou frozen containers i Niu Sila. O le 
faamoemoe o le a oo atu lenei faalauiloa i le faaiuga o le 
masina o Aokuso i le tausaga nei lava i Hawaii ma Ausetalia.  

Ua maea foi ona faatulagaina se tatou ogaumu faapitoa e se 
tasi o faipisinisi na ofoina mai lenei fesoasoani i so o se 
mamalu o le atunuu e mafai ai ona tao faavela le ulu. Mo le 
silafia ua tatou aafia tele ona o le mea lenei o le Fruit fly na 
avatu ai le tatou ulu vela i Niu Sila e le i vela atoatoa a ua 
maua ai le pepe lenei ma faasa ai le toe avatu o le tatou ulu 
vela i Niu Sila. A o lea ua uma ona faatulaga le tatou ogaumu 
faapitoa e tao ai ina ia mafai ona toe ave le tatou ulu vela i le 
atunuu, ma o lo o maua faamaumauga o lenei ogaumu so o se 
tagata e fia moomia se fesoasoani i le tatou Matagaluega. 

 
Fautuaga 2: 
Fautuaina le Faalapotopotoga ina ia galulue vaavaalua ma le 
Matagaluega o Faatoaga ina ia uunaia tagata faifaatoaga i le 
galueaina ma le tuuina atu o oloa moomia e aofia ai popo, ulu, talo, 
avoka, mosooi, moegalo ma isi laau manogi, ina ia sologa lelei le 
auina atu o a tatou oloa nei i atunuu i fafo, ae faapea ai foi le siitia o 
le tamaoaiga o le atunuu ma ona tagata lautele. 
 
Tali: 
• O lo o tapenaina ma le atoatoa tulaga o laau toto ma lona 

faaaogaina mo faatoaga ma le galulue faapisinisi o oloa e 
gaosi mai ai, o se matafaioi taua tele o lo o gafataulimaina e 
la tatou MAF. O le ala lea o le tuufaatasia la po o le toe 
faatulagaina o le SROS ma le MAF i lalo o le taitaiga a le 
Minisita o Faatoaga ma Faigafaiva i le maea o faiga palota ua 
mavae atu nei, ina ia mafai ona maua le sootaga vavalalata, o 
mea uma e totoina e le Matagaluega o Faatoaga, o oloa foi 
nei e agai i ai suesuega faasaienisi ina ia mafai ona gaosia 
oloa gaosi i totonu o fua o tatou faaeleeleaga mo le auina atu 
i fafo. 
 

• Ua faamautuina foi e le tatou Matagaluega le uunaia malosi 
ma le fesoasoani atu ia i latou o faifaatoaga e tausia asosi a le 
aufaifaatoaga. O le tausaga na tea nei na uluai faatu ai le 
tatou Asosi faapitoa mo Savaii e pei lava e lua asosi faapitoa 
sa i Upolu nei. Peitai ua finagalo le aufaifaatoaga uma i 
Salafai e faatu lava se latou asosi. Ma ou te fiafia e lipoti atu 
o lo o sologa lelei taualumaga o le asosi lenei a le 
aufaifaatoaga i Salafai ona ua gafataulimaina lava e latou 
fuafuaga o faatau mo le lelei mo faifaatoaga iSavaii lava 
latou ia.  

Ae le o mafai foi ona faaitiitia le galulue ai o le asosi o lo o i 
Apia nei, o lo o outou maitauina i luga o Televise ma ualesi 
faasalalau a latou polokalame faasalalau e uunaia ai le totoina 
o le tatou koko, popo ma nisi o fualaau ua maitauina ua tatau 
ona tatou agai e uunai aua le auina atu i fafo. 

 
Fautuaga 3: 
Fautuaina e le Komiti le Faalapotopotoga ina ia faia ni polokalame 
faalauiloa o ana auaunaga i totonu o le atunuu ina ia faaaogaina ai 
suesuega ma galuega Faasaienisi o lo o faatinoina e le 
Faalapotopotoga. 
 
Tali: 
• Ua silasila le mamalu o le Maota aemaise foi o le faafofoga a 

le atunuu o lo o faapena lava ona avatu awareness 
programme a SROS ma le Matagaluega o Faatoaga i luga o le 
TV ma uaealesi faasalalau e faalauiloa atu ai i le atunuu 
auaunaga o lo o faia i totonu o le faalapotopotoga, suesuega 
faasaienisi, aemaise le tatou Matagaluega o Faatoaga. O lo o 
faapea foi ona fai faalauiloa tetele a le tatou Matagaluega e 
ala lea i faiga paaga ma le SAME po o le faalapotopotoga o 
le au gaosi oloa i totonu o le tatou atunuu ona o le tele o nisi 
o i latou o lo o ulufale i lenei faalapotopotoga, o lo o latou 
faaaogaina tulaga o oloa gaosi tulaga muamua e faaaoga ai 
fua o faaeleeleaga tau faatoaga.  

• Sa faatautaia foi sana aso faapitoa e faalauiloa ai le SROS e 
pei ona i ai ia Aokuso o le tausaga nei. Sa faalauiloa ai ana 
fuafuaga ma taumafaiga i atinae ma oloa o lo o manaomia le 
galue faapisinisi. Ua fuafua foi le SROS o le a tai 3 tausaga 
ma faatino lana faalauiloa. 

• Ua mafai foi ona faalauiloaina atinae ma suesuega i oloa 
gaosi a le SROS i luga o upega tafailagi a nisi ua latou 
faipaaga i ai e pei o le Pacific Islands Trade & Invest, 
ACIAR, SPC ma nusipepa i isi atunuu i totonu o le atunuu 
ma fafo. 

 
Fautuaga 4: 
Silasila le Faalapotoptoga i se Vaega faapitoa e gafa mo le faatauina 
faapisinisi o oloa ma le tuuina atu o fesoasoani le gata i tagata o 
totoina laau moomia mo le gaosia o oloa nei ae faapea foi i 
investors, ina ia faafaigofie ai ona faatino a latou fuafuaga (oloa 
gaosi a le faalapotopotoga). 

Tali: 
• O lo o tapenaina nei e le Komiti Faatonu ma le Pulega a le 

SROS se pepa talosaga mo le iloiloina ma le taliaina e le 
Kapeneta, o ni auala eseese ma ni fuafuaga autasi i le 
faatinoina o se Commercial Arm mo le SROS. E pei ona ou 
tautalagia i le fonotaga na mavae atu nei, o le siitiaga lena o 
le isi sitepu o le a tatou oo i ai, o le faaaogaina loa o le tatou 
formulation ua maea ona fai uma, o le tatou ulu, o le popo, o 
le koko, o fagu manogi e fai mai le mosooi, o mea eseese 
uma ua maea ona tapena e le SROS mai nei tausaga e tele, ua 
tatau loa ona tatou lalaa i luma e faaaogaina ai le upu lea  o le 
commercialisation. Ma o lo o galulue soosootauau le tatou 
Matagaluega ma le Ofisa o le Loia Sili e faatulaga aiaiga 
faaletulafono ina ia mafai ona tuutuu atu loa le sa o le tatou 
SROS e faagaoioi mea ia. O le mea sa i ai muamua sa 
mataitu le Malo e ave pea le faamuamua i a tatou tagata 
faipisinisi tumaoti, private sector. Peitai, o lea o le a ova i le 
10 tausaga e leai lava se mea o tupu. O le ala lea ua silasila ai 
le Malo ma Matagaluega e aumai le fautuaga, ua tatau ona 
amatamea le Malo e faatino mea ia. Ma o le agaga lena e 
tuuina atu ai le talitonuga atoatoa o lo o lava ma totoe le tatou 
ulufale atu e faaoloa oloa nei ma auina atu ina ia maua mai le 
tamaoaiga e fesoasoani i le tamaoaiga o le tatou atunuu. 

 

  E avea foi lenei avanoa e faasao atu ai si mataupu lea lau Afioga i le 
Taitaifono leaga o lo o i luga o upega o faamatalaga le fenumiai lea o le 
privatisation ma le commercialisation. O le agaga moni o le Malo, e le 
privatise ina le SROS, e tasi lava le matafaioi ma le fautuaga na aumai i le 
Kapeneta aemaise lenei Palemene, commercialisation. O lona uiga o le 
commercialise ina uma o oloa gaosi ua uma ona saunia e le tatou SROS ina ia 
tatou agai loa ua lava taimi o suesuega ua mautu ae tatou agai loa i fafo aua le 
tupe maua ma le develop ina o le tatou atunuu i le Tala o le Tupe. E momoli 
atu ai le agaga faafetai i le tatou Komiti ona o fautuaga o lo o mulimulitai pea 
le Faalapotopotoga aemaise lenei Matagaluega ina ia alualu i luma fautuaga 
ua tuuina mai. 
  O le mea lea e momoli atu ai le faafetai tele. Lau Afioga i le Taitaifono ou te 
faatu le lafo,   Ina ia faamaonia e le Komiti o le Fono Aoao Atoa Tali a le 
Malo i le Lipoti a le Komiti o le Vaega Tau le Tamaoaiga e pei ona ou 
tolaulauina. 
  Ma lou faaaloalo. 
 

  Na tuuina atu le Fesili ma ina ua manumalo le Ioe, na tulai loa Tali a le 
Malo i le P.P. 2016/2017 Nu.63, Lipoti a le Komiti o le Vaega Tau le 
Tamaoaiga i le P.P.2016/2017 Nu.35, Lipoti Faaletausaga a le 
Faalapotopotoga o Suesuega Faasaienisi a Samoa mo le Tausaga Faaletupe 
2015 ua faamaonia. 

P.P.2016/2017 NU.64, LIPOTI A LE KOMITI O TUPE MAUA MA 
TUPE TOTOGI I LE P.P.2016/2017 NU.7, LIPOTI FAALETAUSAGA 

A LE FALETUPE O ATINAE A SAMOA MO LE TAUSAGA 
FAALETUPE 2014 

 
  TAITAIFONO:  Tulai mai lau Afioga i le Sui Taitaifono o le Komiti o 
Tupe Maua ma Tupe Totogi. 
 
  Afioga Hon FAUMUINA TIATIA FAAOLATANE LIUGA:  Lau 
Afioga i le Taitaifono ou te faatu le lafo,   Ina ia faamaonia e le Komiti o le 
Fono Aoao Atoa le P.P.2016/2017 Nu.64, Lipoti a le Komiti o Tupe Maua ma 
Tupe Totogi i le P.P.2016/2017 Nu.7, Lipoti Faaletausaga a le Faletupe o 
Atiina Ae a Samoa mo le Tausaga Faaletupe 2014. 
 
  Na faamaonia le lafo. 
 
  TAITAIFONO:  Ma lou faaaloalo ou te tapa lau Afioga i le Minisita o 
Tupe. 
 
  Afioga Hon SILI EPA TUIOTI:  Lau Afioga i le Taitaifono, ou te 
tolaulauina Tali a le Malo e faatatau i Fautuaga a le Komiti o Tupe Maua ma 
Tupe Totogi. Ae fia faamauina le agaga faafetai i le Komiti ona o fautuaga na 
tuuina mai aua le faaleleia atili o auaunaga a le Faletupe o Atinae. 
 

TALI ATU A LE MALO I LE P.P.2016/2017 NU.7, LIPOTI 
FAALETAUSAGA A LE FALETUPE O ATINAE A SAMOA MO 
LE TAUSAGA FAALETUPE 2014. 

 

Fautuaga 1: 
Toe iloilo tului talafeagai mo faifaatoaga ma le aufaipisinisi tumaoti 
mo le gafatia o le totogiina faapea le faaitiitia o nonogatupe 
faaletonu e ono tusiesea. 
 
Tali: 
O le tului o lo o tuuina atu mo nonogatupe e fuafua i tului o lo o 
nono mai ai tupe mo le faatupeina o nei nogatupe. O tului sa tuuina 
atu e amata mai i le 11% agai atu i le 16% mo atinae eseese. O le 
maua mai o nonogatupe ma tului faamamaavega mai le Faletupe 
Tutotonu ua mafai ai e le Faletupe ona faaitiitia tului o nonogatupe 
mo atinae i le 8%. O lenei tului e tumau mo le taimi atoa (term) o le 
nonogatupe. O lo o ua i ai foi se faamamaavega faaopoopo ua mafai 
ai ona faapafala le tului atoa ai ma le faatoa amataina ona totogi mai 
o nei nonogatupe i le maea ai o le 12 masina muamua o le atinae. 
Ua iloiloina foi taimi faatapulaa e totogi mai ai nonogatupe ina ia 
mautiona le gafataulimaina e paaga a le faletupe ona totogi mai 
nonogatupe.  

 

Fautuaga 2: 
Toe faatulaga le Faletupe i lalo o Faalapotopotoga o Alamanuia 
Lautele. 

P.P.2016/2017 Nu.64, Lipoti a le Komiti o Tupe Maua ma Tupe Totogi i 

le P.P.2016/2017 Nu.7, Lipoti Faaletausaga a le Faletupe o Atinae a 
Samoa mo le Tausaga Faaletupe 2014 

 
Tali: 
O le anavatau a le Faletupe, o le tuuina atu lea o nonogatupe e 
faatupeina ai atinae e maualuga le lamatiaga a e maualalo le return. 
O lenei auaunaga o lo o o gatasi lea ma fuafuaga a le Malo ina ia 
unaia atinae mo le gafataulimaina o le tamaoaiga faapea avanoa 
tutusa mo auaunaga tau tupe mo tagata lautele. E faamauina lenei 
fautuaga ma o le a iloiloina ona e taua mo le agai i luma o le 
auaunaga a le Faletupe. 
 
Fautuaga 3: 
Fautuaina le Komiti Fatonu ma le Faletupe ina ia fai se fuafuaga e 
faaaoga ai le Falemai o le Medcen mo se isi atinae e maua mai ai le 
tupe e totogi ai le aitalafu e $2.5miliona o lo o i ai nei. 
 
Tali: 
O lo o ave pea le faamuamua a le Komiti Faatonu ma le Faletupe i 
lenei mataupu ina ia mafai ona toe totogi le nonogatupe. O lo o 
faaauau pea ona faasalalau le faatauina po o le lisiina o le fale, 
peitai, o le faafaigata ona o le fanua o lo o lisi mai lea i le Komiti o 
Eleele. O le tele o tagata sa faatalatalanoa o lo o mananao e faatau 
faatasi le fale ma le fanua umia saoloto. 

 
  Mo se tulaga i le faagasologa o lenei mataupu lata mai, ua talia e le 
Kapeneta le talosaga mai le Faletupe o Atinae ina ia faapea ona toe faafoi atu 
le fanua o lo o lisiina e le Med Cen i le taimi lenei e toe faafoi atu i le Malo, 
ma ua pasiaina foi e le Kapeneta le faatauina o lenei fale o lo o i luga o lenei 
fanua i le Malo, ina ia mafai ai ona tumaoti ma toe faaaoga i nisi o atinae a ua 
solomuli ese le faletupe. 
  O lona uiga, a maea le faapepaina faaletulafono o ia suiga ua uma ona talia 
ma pasia e le Kapeneta, o le a le toe i ai se aia a le Faletupe o Atinae i lenei 
aseta ma ua faaitiitia ai foi le aitalafu tele lea sa taua e le Komiti. 
  E fia faamauina le agaga faafetai i le Afioga i le Taitaifono ma sui usufono 
mamalu o le Komiti e tusa ai ma fautuaga ua faapea ona tuuina mai aua le 
faaleleia atili o auaunaga aemaise tulaga tau tupe a le Faletupe o Atinae. 
  Lau Afioga i le Taitaifono ou te faatu le lafo,   Ina ia faamaonia e le Komiti 
o le Fono Aoao Atoa Tali a le Malo i le Lipoti a le Komiti o Tupe Maua ma 
Tupe Totogi e pei ona ou tolaulauina. 
 
  Na tuuina atu le Fesili ma ina ua manumalo le Ioe, na tulai loa Tali a le 
Malo i le P.P. 2016/2017 Nu.64, Lipoti a le Komiti o Tupe Maua ma Tupe 
Totogi i le P.P. 2016/2017 Nu.7, Lipoti Faaletausaga a le Faletupe o Atinae 
a samoa mo le Tausaga Faaletupe 2014 ua faamaonia. 

P.P.2016/2017 NU.65, LIPOTI A LE KOMITI O TULAFONO TUMAU 

I LE P.P.2016/2017 NU.5, LIPOTI FAALETAUSAGA A LE 
MATAGALUEGA A LE PALEMIA MO TAUSAGA FAALETUPE 

2013-2015 
 

  TAITAIFONO:  Tulai mai lau Afioga i le Sui Taitaifono o le Komiti o 
Tulafono Tumau, Mataupu Tau Faiga Palota, Talosaga ma Tofiga Faale 
Faavae. 
 

  Afioga Hon AEAU PENIAMINA LEAVAISEETA (Sui Taitaifono 
Komiti o Tulafono Tumau, Mataupu Tau Faiga Palota, Talosaga ma 
Tofiga Faale Faavae):  Lau Afioga i le Taitaifono ma le pau o le Palemene, 
ae ou te le i tolaulauina le Lipoti e pei ona poloaiina au, na o sina afa minute 
lava lau Afioga i le Taitaifono i ona tulaga masani i le ava tele ma popoe le 
mafaufau ona o le toesea ma le tatou Fonotaga i le vaitau ua mavae. O le 
agaga faafetai ma le agaga fiafia ua tatou toe oaoa i Faleseu ma saa i maa o 
malie i le Fonotaga taua a le atunuu i le manuia. Faafoi le viiga i le Atua, 
faafetai i le tatou Palemene. 
  Ae ua ou tulai atu lau Afioga i le Taitaifono ou te faatu le lafo,   Ina ia 
faamaonia e le Komiti o le Fono Aoao Atoa le P.P.2016/2017 Nu.65, Lipoti a 
le Komiti o Tulafono Tumau i le P.P.2016/2017 Nu.5, Lipoti Faaletausaga a 
le Matagaluega a le Palemia mo Tausaga Faaletupe 2013-2015. 
 

  Na faamaonia le lafo. 
 

  FOFOGA FETALAI:  Tapa ma le faaaloalo lau Afioga i le Palemia. 
 

  Susuga Hon TUILAEPA AUELUA FATIALOFA LUPESOLIAI 
LOLOFIETELE NEIOTI AIONO GALUMALEMANA Dr. SAILELE 
MALIELEGAOI:  Lau Afioga i le Taitaifono, ou te tulai atu e tolaulauina 
Tali a le tatou Malo e faatatau i fautuaga a le Komiti o Tulafono Tumau i 
Mataupu Tau Faiga Palota, Talosaga ma Tofiga Faale Faavae. 
 

TALI ATU A LE MALO I LE P.P. 2016/2017 NU.5, LIPOTI 
FAALETAUSAGA A LE MATAGALUEGA A LE PALEMIA MO 
TAUSAGA FAALETUPE 2013-2015. 
 
Tali a le Matagaluega i le P.P.2016/2017 Nu.56 & 65. 
  E tuuina atu ma le faaaloalo tali a le Matagaluega i mataupu na 
laga i le lipoti a le Komiti o Tulafono Tumau, Mataupu tau Faiga 
Palota, Talosaga ma Ofisa Faale Faavae e mai Lipoti Faaletausaga a 
le Matagaluega mo Tausaga Faaletupe 2013-2015. 
 

1. Nusipepa o le Savali: kopi o le Savali Samoa e lolomiina: 
O lo o faaauau ona galulue faatasi le Vaega o le Savali, 
Matagaluega o Tina ma Tamaitai ma le Matagaluega o 
Faamasinoga mo le tuufaatasia ma le lolomiina o kopi o le Savali 
Samoa i masina taitasi. 

 

I le taimi nei, e 1000 kopi o le Savali Samoa e lolomiina i masina 
taitasi ma e leai se tupe e totogiina mo le tauaaoina o se Savali 
Samoa (free). O lo o faatupe uma e le malo le lolomiina. 

P.P.2016/2017 Nu.65, Lipoti a le Komiti o Tulafono Tumau i le 
P.P.2016/2017 Nu.5, Lipoti Faaletausaga a le Matagaluega a le Palemia 

mo Tausaga Faaletupe 2013-2015 
 
E 762 kopi o le Savali Samoa e tufatufaina i Pulenuu o Upolu ma 
Savaii (254) le aofaiga ma e taitolu (3) a latou kopi o le Savali 
Samoa o lo o tauaaoina ma e tatau ona susu mai le Pulenuu i le 
Matagaluega o le Palemia ma le Kapeneta ma lona ID e avatu ai ana 
kopi e (3) tolu. O le matafaioi a le Pulenuu, o le faaavanoaina o 
kopi o le Savali Samoa mo le nofo silafia e le nuu ma teu lelei le 
kopi e tasi mo ana faamaumauga. 

 
O isi kopi e 238 o le Savali Samoa o lo o totoe, e tufatufaina lea mo 
faipule e tauala atu i le tatou Ofisa o le Fono Aoao, faapea kopi mo 
alii faamasino, kopi mo Ofisa Sili o Matagaluega a le Malo ma le 
kopi mo le Nelson Memorial Public Library. E i ai foi nisi kopi o lo 
o auina atu i atunuu i fafo o lo o totogiina mai a latou talosaga 
(subscription) mo le Savali Samoa. O kopi e totoe o lo o tauaao mo 
le mamalu o le atunuu o lo o autovaa mai i le tatou Matagaluega a 
le Palemia ma le Kapeneta mo Savali Samoa. 
 
O le silasila a le Matagaluega i le Savali Samoa, o lo o lava ma 
totoe kopi e 1000 i le masina e lolomiina. 
 

O le nusipepa Savali faaperetania (bilingual) e 100 kopi e lolomiina 
i vaiaso taitasi (weekly) ma e $2 le tau o lo o faatauina ai i faleoloa. 

 

2. Pepa faatumu mo faigamalaga i luga o vaalele. 
Sa i ai nai taimi na aliae ai le tulaga o le utiuti o Pepa Faatumu mo 
le toe foi mai (arrival cards). Na mafua lea tulaga ona o le faitau 
eseese o le Matagaluega ma Ofisa o Vaalele faapea foi ma le Ofisa 
o Tagata Tafafao Maimoa mai Fafo i le tufatufaina o pepa faatumu 
ae le i taunuu mai faigamalaga i le atunuu. 
 

Ua maea nei ona foia nei luitau e ala i le toe faamalosia o le 
felogonai o Ofisa o Vaalele ma le Ofisa o Tagata Tafafao Maimoa 
mai ma le tatou Matagaluega i vaega tonu o Femalagaiga pe afai e 
toe moomia le sapalai (supply) o pepa faatumu. 

 

Ua faapea foi ona siitia le vave lolomiina o nei Pepa Faatumu ina ia 
mautinoa o lo o i ai le supply i taimi e moomia ai. 

 
  Susuga Hon Tuilaepa Auelua Fatialofa Lupesoliai Lolofietele Neioti 
Aiono Galumalemana Dr Sailele Malielegaoi:  Lau Afioga i le Taitaifono, 
ou te faatu le lafo,   Ina ia faamaonia nei e le Komiti o le Fono Aoao, Tali a 
le Malo i le Lipoti a le Komiti o Tulafono Tumau, Mataupu Tau Faiga 
Palota, Talosaga ma Tofiga Faale Faavae e pei ona tolaulauina. 
 
  Na tuuina atu le Fesili ma ina ua manumalo le Ioe, na tulai loa Tali a le 
Malo i le P.P. 2016/2017 Nu.65, Lipoti Faaletausaga a le Matagaluega a le 
Palemia mo Tausaga Faaletupe 2013-2015 ua faamaonia. 

P.P. 2016/2017 NU.66, LIPOTI A LE KOMITI O TUPE MAUA MA 
TUPE TOTOGI I LE P.P.2016/2017 NU.6, LIPOTI FAALETAUSAGA 
A LE FAALAPOTOPOTOGA O MEA TAU FALE A SAMOA MO LE 

TAUSAGA FAALETUPE 2015 
 
  FOFOGA FETALAI:  Tapa lau Afioga i le Sui Taitaifono o le Komiti o 
Tupe Maua ma Tupe Totogi. 
 
  Afioga Hon FAUMUINA TIATIA FAAOLATANE LIUGA:  Lau Afioga 
i le Taitaifono, ou te faatu le lafo,   Ina ia faamaonia e le Komiti o le Fono 
Aoao Atoa le P.P. 2016/2017 Nu. 66, Lipoti a le Komiti o Tupe Maua ma 
Tupe Totogi i le P.P.2016/2017 Nu.6, Lipoti Faaletausaga a le 
Faalapotopotoga o Mea Tau Fale a Samoa mo le Tausaga Faaletupe 2015. 
 
  Na faamaonia le lafo. 
 
  FOFOGA FETALAI:  Ou te tapa ma le faaaloalo lau Afioga i le Palemia.  
 

  Susuga Hon TUILAEPA AUELUA FATIALOFA LUPESOLIAI 
LOLOFIETELE NEIOTI AIONO GALUMALEMANA Dr. SAILELE 
MALIELEGAOI:  Lau Afioga i le Taitaifono, ou te tolaulauina Tali a le 
tatou Malo e faatatau i le Fautuaga a le Komiti o Tupe Maua ma Tupe Totogi. 
 

TALI ATU A LE MALO I LE P.P.2016/2017 NU.6, LIPOTI 
FAALETAUSAGA A LE FAALAPOTOPOTOGA O MEA TAU 
FALE A SAMOA MO LE TAUSAGA FAALETUPE 2015. 
 

1. Fautuaga a le Komiti: 
Ia faapafala le totogiina atu o tupe faasili (dividends) a le 
Faalapotopotoga i le Malo i le Tausaga Faaletupe 2014/2015 ina ia 
fesoasoani ai i le faaleleia o fale nofo ua tuuina atu nei i lalo o le 
matafaioi a le SHC e pei ona faatulafonoina e le Kapeneta. 
 

Tali Atu: 
Ua maitauina le tulaga lelei ua siitia i ai le faafoeina ma puleaina o 
nei aseta po o fale o le Malo talu ona tuuina atu i le 
Faalapotopotoga o Mea Tau Fale, e ui ina leai se Vaega tupe na 
faamatuu atu mo lea matafaioi ia Iulai 2013. 
I le faaiuga o Aukuso 2016, ua 50% o fale e 72 i lona tau aofai e $2 
miliona tala ua uma ona faaleleia i se tulaga talafeagai mo le siitia o 
le tau (rent). O lenei tupe e $2miliona o tupe na nono mai i le UTOS 
faatasi ai ma tupe a le matafaioi patino o nonogatupe (core 
function) a le Faalapotopotoga. Ina ia aua ne i faaletonu le matafaioi 
faapitoa a le Faalapotopotoga e ala i nonogatupe mo le faaleleia o 
maota ma laoa a le mamalu o le atunuu o lea ua alagatatau ai le 
faapafala o dividends ae toe tuu i le Faalapotopotoga ina ia faaleleia 
ai fale mautotogi e pei ona fautuaina e le Komiti. 
Ua talia e le Malo le faapafala o tupe faasili po o dividends o 
tausaga faaletupe 2014 sei oo i le 2016 a le Faalapotopotoga o Mea 
Tau Fale ina ia faaaogaina mo galuega faaleleia atili o fale 
mautotogi. 

P.P. 2016/2017 Nu.66, Lipoti a le Komiti o Tupe Maua ma Tupe Totogi i 
le P.P.2016/2017 Nu.6, Lipoti Faaletausaga a le Faalapotopotoga o Mea 

Tau Fale a Samoa mo le Tausaga Faaletupe 2015 
 

1. Fautuaga a le Komiti: 
Ia faatulaga i se vaitaimi vave totogi (rents) o fale nofo a le Malo i 
tulaga faapisinisi (market rents) e pei ona i ai fale mautotogi 
faapisinisi i totonu o le taulaga. O le vave ona faatulaga o lea itu, o 
le a mafai ai e le Faalapotopotoga ona totogi atu tupe faasili i le 
Malo faatasi ai ma le faaleleia faifaipea o nei aseta aoga ma le 
taugata. 
 
Tali Atu: 
Ua taliaina e le Malo le fautuaga a le Komiti mo le siitia o totogi o 
fale faatusatusa i alafua o fale mautotogi o le maketi ma le tulaga 
(standard) ua i ai galuega faaleleia. 

 
  Lau Afioga i le Taitaifono, ou te faatu ai le lafo,   Ina ia faamaonia e le 
Komiti o le Fono Aoao Atoa Tali a le Malo i le Lipoti a le Komiti o Tupe 
Maua ma Tupe Totogi e pei ona ou tolaulauina. 
 
  Na tuuina atu le Fesili ma ina ua manumalo le Ioe, na tulai loa Tali a le 
Malo i le P.P. 2016/2017 Nu.66, Lipoti a le Komiti o Tupe Maua ma Tupe 
Totogi i le P.P. 2016/2017 Nu.6, Lipoti Faaletausaga a le Faalapotopotoga o 
Mea Tau Fale a Samoa mo le Tausaga Faaletupe 2015 ua faamaonia. 
 
 

P.P.2016/2017 NU.70, LIPOTI A LE KOMITI O LE VAEGA O 
ATINAE ESEESE I LE P.P.2016/2017 NU.10, LIPOTI 

FAALETAUSAGA A LE FAALAPOTOPOTOGA A LE MALOSI  
FAA-ELETISE MO LE TAUSAGA FAALETUPE 2014 

 
  TAITAIFONO:  Ou te tapa lau Afioga i le Taitaifono o le Komiti o Vaega 
o Atinae Eseese. 
 
  Afioga TAFUA MALUELUE TAFUA (Taitaifono Komiti o Vaega o 
Atinae Eseese):  E faatalofa atu i lau Afioga i le Taitaifono i lenei itula o le 
aso, ua fai foi si ela o le tatou Fono, malo lava le onosai i lau Afioga. 
  Ua ou tulai atu ma le faaaloalo e faatu le lafo,   Ina ia faamaonia e le Komiti 
o le Fono Aoao Atoa le P.P.2016/2017 Nu.70, Lipoti a le Komiti o le Vaega o 
Atinae Eseese i le P.P.2016/2017 Nu.10, Lipoti Faaletausaga a le 
Faalapotopotoga o le Malosi Faa-Eletise mo le Tausaga 2014. 
  Ma le faaaloalo lava. 
 
  Na faamaonia le lafo. 

P.P.2016/2017 Nu.70, Lipoti a le Komiti o le Vaega o Atinae Eseese i le 
P.P.2016/2017 Nu.10, Lipoti Faaletausaga a le Faalapotopotoga a le 

Malosi Faa-Eletise mo le Tausaga Faaletupe 2014 
 
  TAITAIFONO:  Talu ai o lo o toesea le Minisita mo Faalapotopotoga o le 
Malosi Faa-Eletise, ou te tapa lau Afioga i le Palemia. 
 
  Susuga Hon TUILAEPA AUELUA FATIALOFA LUPESOLIAI 
LOLOFIETELE NEIOTI AIONO GALUMALEMANA Dr. SAILELE 
MALIELEGAOI:  Lau Afioga i le Taitaifono ou te tolaulauina Tali a le 
Malo e faatatau i Fautuaga a le Komiti o le Vaega o Atinae Eseese. 

 
TALI ATU A LE MALO I LE P.P.2016/2017 NU.10, LIPOTI 
FAALETAUSAGA A LE FAALAPOTOPOTOGA A LE MALOSI 
FAA-ELETISE MO LE TAUSAGA FAALETUPE 2014. 
 
Fautuaga 1: 
Mita Faitau mo Matagaluega uma a le Malo: 
E oo mai i le faaiuga o Aokuso 2016 ua 61 Matagaluega a le Malo 
ua maea ona faapipii mita totogi muamua ae 381 le aofaiga o mita 
faitau. O lo o faaauau pea ona galulue le tatou Faalapotopotoga i le 
faapipii ina o mita totogi muamua i Matagaluega a le Malo se i 
vagana ai Matagaluega o le Soifua Maloloina atoa ma nisi o 
Matagaluega o lo o i ai Ofisa i Fale tetele a le Malo e le 
gafataulimaina e mita totogi muamua. 

 
2. Faatauina o Maa (Batteries) e teu ai le Eletise: 
O lo o faagasolo i le taimi nei le poloketi mo le “STORAGE & 
SMART SYSTEMS” e le gata e teuina ma faasoasoa mai ai le 
eletise mo le faaaogaina i se taimi muimuli ane ae fesoasoani foi e 
foia ai le faafitauli o le pau maualalo faafuasei o le eletise e maua 
mai le la pe a ufitia faata o lo o pue ai le malosiaga o le la e ni ao. 
 
3. Inisiua e aofia ai Tagata Lautele: 
O le taimi nei e le o i ai se inisiua mo tagata lautele ae o lo o i ai le 
vaega tupe faaagaaga e $2,500,000 mo le faamoemoe lea. Mo le 
silafia e $2,139,953 le aofaiga o le tupe na tuuina atu i le aiga o 
Liueni Manua lea sa maliu ina ua pau i ai se pou moli i Malifa. 

 
4. Tuuina atu o Lipoti Faaletausaga i Taimi ua 

Faatapulaaina: 
Ua maea ona tuuina atu i le Kapeneta faapea foi le Komiti 
Faapalemene i le taimi na faatalanoaina ai le lipoti le mafuaaga na 
tuai ai ona tuuina atu le Lipoti Faaletausaga lenei 2013-2014. Na 
mafua ona tuai ona o le tuai ona tuuina mai o le Lipoti a le Sue Tusi 
(External Audit Report) a le kamupani sa suesueina tusi a le 
Faalapotopotoga. O le mataupu i le aifaga o le tului o le nonogatupe 
o Afulilo.  

P.P.2016/2017 Nu.70, Lipoti a le Komiti o le Vaega o Atinae Eseese i le 
P.P.2016/2017 Nu.10, Lipoti Faaletausaga a le Faalapotopotoga a le 

Malosi Faa-Eletise mo le Tausaga Faaletupe 2014 
 
O se mataupu ua ova ma le 20 tausaga o faagasolo ai galuega a le 
Faalapotopotoga ma le Ofisa o Tupe ae o lea ua faatoa fesiligia e le 
Sue Tusi. O le isi itu e ao ina malamalama ai le Ofisa Sue Tusi, o le 
mataupu lenei o le mataupu faalotoifale o le Malo. 

 

5. E fia faamauina se faasaoga o minute o le tali atu a le 
Faalapotopotoga i le atugaluga o le Komiti i le pau maualalo o le 
tau o le eletise o lo o fuafuaina. O le tali na tuuina atu e le 
Faalapotopotoga e le mafai ona ia faamalieina vaega e lua o le 
totogiina i le Malo le 7% o tupe faasili e pei ona aiaia ai i lalo o le 
Tulafono o le Pulega o Tupe a le Malo 2001, faatasi ai ma le 
faapauina o le tau o le eletise o le atunuu. Afai e faamalieina le 
maua o tupe faasili, o lona uiga e tatau ona sii i luga le tau o le 
eletise. Ua pasiaina e le Kapeneta i lenei tausaga faaletupe 
(2016/2017) le faapauina o le eletise e faamamaluina i le aso 1 
Aokuso 2016. O le eletise o se tasi o auaunaga o lo o faalagolago i 
ai le atinae ma le tamaoaiga o Samoa. A pau la le tau o le eletise, e 
manuia atoa ai le atunuu. 

 

  E i ai le vaega lea sa taua ai le 2.1miliona na tuuina atu i le aiga lea na 
maliliu i le pau i ai o le poumoli i Malifa, ua fai si leva o le mataupu lea ma e 
sa faia ai fetuunaiga ma faatalanoaga i tua, e fai si tele o le tupe na mananao i 
ai le aiga mai Ausetalia, ma o le mea lea na taunuu i ai. O le taua o le 
mataupu lenei o lea e faafogafoga mai le EPC, e lelei ona o e taamilo ma o e 
vaavaai pou, e le o tu sasao uma pou, e i ai lava pou la e tu pipio. E lelei lava 
le puipuia nai lo le togafitia, ae lelei ona taamilo le aufaigaluega e vaavaai le 
tele o pou, a pio loa le pou, e tatau ona siaki pe toeitiiti foi pau, ma faasaoina 
ai tupe alu a le tatou Malo i faalavelave tutupu faafuasei ona o le le fai ma 
siaki le malolosi o pou o lo o tutu pea i luga o le laueleele.  
  Lau Afioga i le Taitaifono ou te faatu le lafo,   Ina ia faamaonia e le Komiti 
o le Fono Aoao Atoa Tali a le Malo i le Lipoti a le Komiti o le Vaega o 
Atinae Eseese e pei ona ou tolaulauina. 
 

  Na tuuina atu le Fesili ma ina ua manumalo le Ioe, na tulai loa Tali a le 
Malo i le P.P. 2016/2017 Nu.70, Lipoti a le Komiti o le Vaega o Atinae 
Eseese i le P.P. 2016/2017 Nu. 10, Lipoti Faaletausaga a le Faalapotopotoga 
a le Malosi Faa-Eletise mo le Tausaga Faaletupe 2014 ua faamaonia. 
 
 

P.P.2016/2017 NU.71, LIPOTI A LE KOMITI O LE VAEGA O 
ATINAE ESEESE I LE P.P.2016/2017 NU.18, 19 & 25, LIPOTI 
FAALETAUSAGA A LE OFISA O LE PULE FAATONU MO 

TAUSAGA FAALETUPE 2012, 2013 & 2014 
 

  TAITAIFONO:  Ou te tapa lau Afioga i le Taitaifono o le Vaega o Atinae 
Eseese. 

P.P.2016/2017 Nu.71, Lipoti a le Komiti o le Vaega o Atinae Eseese i le 
P.P.2016/2017 Nu.18, 19 & 25, Lipoti Faaletausaga a le Ofisa o le Pule 

Faatonu mo Tausaga Faaletupe 2012, 2013 & 2014 
 
  Afioga Hon TAFUA MALUELUE TAFUA:  Lau Afioga i le Taitaifono 
ou te tulai atu ma le faaaloalo e faatu le lafo,   Ina ia faamaonia e le Komiti o 
le Fono Aoao Atoa le P.P.2016/2017 Nu.71, Lipoti a le Komiti o le Vaega o 
Atinae Eseese i le P.P.2016/2017 Nu.18, 19 & 25, Lipoti Faaletausaga a le 
Ofisa o le Pule Faatonu mo Tausaga 2012, 2013 & 2014. 
 
  Na faamaonia le lafo. 
 
  TAITAIFONO:  E faamalulu atu, talu ai ona o lo o toesea le Minisita mo 
Fesootaiga ma Faamatalaga Tekonolosi, ou te tapa lau Afioga i le Palemia. 
 
  Susuga Hon TUILAEPA AUELUA FATIALOFA LUPESOLIAI 
LOLOFIETELE NEIOTI AIONO GALUMALEMANA Dr. SAILELE 
MALIELEGAOI:  Lau Afioga i le Taitaifono ou te faatu le lafo,   Ina ia 
faamaonia e le Fono Aoao Atoa Tali a le Malo e faatatau i Fautuaga a le 
Komiti o le Vaega o Atinae Eseese e pei ona ou tolaulauina. 

 
TALI ATU A LE MALO I LE P.P.2016/2017 NU.18, 19 & 25, LIPOTI 
FAALETAUSAGA A LE OFISA O LE PULE FAATONU MO 
TAUSAGA FAALETUPE 2012, 2013 & 2014. 

 
1. Fautuaga a le Komiti: 
Tatau nei ona maua se faaiuga a le faamasinoga i le mataupu i le va 
o le kamupani telefoni a le Digicel, Bluesky ma le Ofisa o le Pule 
Faatonu. Ua umi tele ona talia le faaiuga o lenei mataupu (6 
tausaga) ae o lo o aafia ai nisi galuega o lo o fia faatino. 

 
Tali a le Malo 
Mo le silafia e le mamalu o le Komiti, ua maea feutanaiga a le Ofisa 
o le Pule Faatonu ma le Kamupani a le Digicel i se auala e fofo ai 
lenei mataupu ua loa tausaga o talia ai se faaiuga a le Faamasinoga 
ua tele foi tusi e tuuina atu i lana Afioga i le Faamasino Sili ae le i 
maua lava se tali. Na talanoaina lea mataupu i le va o le Digicel 
(talu ai o latou e ona le faasea) ma le Ofisa o le Pule Faatonu ma ua 
malilie autasi o le a toe faaui i tua le tagi a le Digicel ae tumau pea 
le Poloaiga a le Pule Faatonu, na faia se maliliega tusitusia ma ua 
maea ona sainia e le Pule Faatonu ma le Ofisa Sili o le Digicel. Ua 
maea foi ona tuuina le tusi faifaatsi a le Pule Faatonu ma le Digicel 
e faailoa i lana Afioga i le Faamasino Sili lea tulaga. (O lo o 
faapipii atu le kopi o lea tusi mo le silafia e le mamalu o le Komiti). 

 
2. Fautuaga a le Komiti 
Ia oo atu i le tausaga 2017, ua 100% o le atunuu ua mafai ona oo i 
ai auaunaga (coverage) a leitio faasalalau, televise, upegatafailagi 
ma so o se telefoni. 

P.P.2016/2017 Nu.71, Lipoti a le Komiti o le Vaega o Atinae Eseese i le 
P.P.2016/2017 Nu.18, 19 & 25, Lipoti Faaletausaga a le Ofisa o le Pule 

Faatonu mo Tausaga Faaletupe 2012, 2013 & 2014 
 
Tali a le Malo 
Mo le silafia e le mamalu o le Komiti, o taumafaiga lava a le Ofisa 
o le Pule Faatonu mo se auala e foia ai lea faafitauli ua faavaeina ai 
le Task Force e taitaifono ai le Ofisa Sili o le MCIT ma le Pule 
Faatonu a o sui auai e aofia uma ai Ofisa faasalalau ma kamupani o 
fesootaiga (leitio, televise, Bluesky ma le Digicel). O le manatu 
autu ia galulue faatasi kamupani nei i le faaleleia o auaunaga. O le 
taimi nei o lo o galulue le komiti e faatino galuega (work plan) ua 
uma ona tuuina i ai e le Pule Faatonu ma o nei galuega faatino e 
tatau ona maea ia Setema 2017. Ua maea foi ona faailoa i ai e le 
Pule Faatonu a maea le masina o Setema e le i ausia galuega mo le 
faasopolia o le laisene ona o le le faamalieina o aiaiga o laisene (O 
lo o faapipiiina atu le kopi o le work plan mo lo outou silafia). 
 
3. Fautuaga a le Komiti 
Ua matua lagolagoina e le Komiti le fuafuaga mo le toe faaleleia o 
le taavale faapitoa mo le mataituina o le auaunaga (monitoring unit) 
i totonu o le atunuu. 
 
Tali a le Malo 
Mo le silafia e le Komiti mamalu ua maea faatino galuega faaleleia 
o le taavale, o le FK na tuuina mai e le Kapeneta na faamatuu mai ai 
e le Ofisa o Tupe le vaegatupe e pei ona talosagaina i le tausaga 
faaletupe 2015/2016 aua le galuega taua. 
 
4. Fautuaga a le Komiti 
Ia usitaia ma mulimulitaia e le Pulega aiaaiga ua maea faataatitia i 
lalo o Tulafono o Pulega o Tupe a le Malo 2001 ma le Tulafono o 
Faalapotopotoga a le Malo 2001 e ala i le tuuina mai o ana Lipoti 
Faaletausaga i le taimi faatulafonoina. 
 
Tali a le Malo 
Ua faamauina ma le agaga faaaloalo le fautuaga taua a le Komiti 
 
1. Fautuaga a le Komiti 
Uunaia kamupani alaata alaleo faapea ma telefoni feaveai ina ia 
faasoo uma nuu i tua ma Savaii, ia latou faasalalauga ma auaunaga 
(coverage) e tusa ai ma aiaiga o laisene na faamatuu i ai. 
 
Tali a le Malo 
O lo o galulue nei Komiti (task force) i auala e pei ona faatonuina e 
le Pule Faatonu mo le faaleleia o auaunaga i nuu ma afioaga a o le i 
faia se faaiuga a le Pule Faatonu i le faamalosia ma le faaaogaina o 
aulape o le Tulafono.  

P.P.2016/2017 Nu.71, Lipoti a le Komiti o le Vaega o Atinae Eseese i le 
P.P.2016/2017 Nu.18, 19 & 25, Lipoti Faaletausaga a le Ofisa o le Pule 

Faatonu mo Tausaga Faaletupe 2012, 2013 & 2014 
 
Mo le silafia e le Komiti mamalu o lo o i ai le faamoemoe o le Malo 
i le suiga o le televise tuai (Analogue TV system) agai i tekonolosi 
fou (Digital TV system) o le ala lea o le tuu avanoa o le Malo i nei 
kamupani ina ne i gau a latou tupe e faatau ai masini tuai ae le toe 
faaaogaina pe a faia lenei suiga fou. 
 
2. Fautuaga a le Komiti 
Fesoasoani le Ofisa i le faatalanoaina o kamupani o le Bluesky ma 
le Digicel mo le faaaogaina e kamupani alaata ma alaleo, o a latou 
pou i ni tau taugofie talafeagai i nofoaga o le atunuu e le i oo atu i ai 
nei auaunaga. 
 
Tali a le Malo 
E pei ona faamauina i le work plan a le taskforce o lo o i ai i totonu 
faatalanoaga a le Ofisa o le Pule Faatonu ma nei kamupani i 
maliliega o le a galulue faatasi ai ma kamupani televise ma leitio 
mo le toe faatulagaina o nei tau. O le taimi nei foi o lo o galulue le 
Ofisa o le Pule Faatonu ma le Ofisa Konesale o le (Incyte 
Consulting Pty Limited) mai Ausetalia i lalo o le fesoasoani a le 
Faletupe o le Lalolagi i le faamautuina ma le faia o se cost model e 
faatonutonu ai tau mo le faaaogaina o nei pou faasalalau. 
 
3. Fautuaga a le Komiti 
Faamalosia e le Pule Faatonu le Matagaluega o Fesootaiga ma 
Faamatalaga Faatekonolosi (MCIT) ina ia toe faaleleia le auaunaga 
a le 2AP i nisi vaega o le atunuu, aemaise le amata atu i 
Gagaifomauga Nu.3 seia paia Salega. 
 
Tali a le Malo 
Ua maea ona tuuina i ai le fautuaga a le Pule Faatonu i le 
Matagaluega ina ua maea le monitoring ma faamaonia lea tulaga. 
Na fesiligia le 2AP i se latou faamatalaga na faailoa mai ai o le 
taimi nei o lo o galulue le Matagaluega o Fesootaiga i le suiina o 
masini faasalalau ona ua tuai faatasi ma le pou faasalalau a le 2AP i 
Mulinuu. Ua maua foi le fesoasoani tau tupe mai le Malo o 
Ausetalia e faatino ai lea galuega ma o lo o faagasolo le 
procurement process a le Malo ona faia loa lea o le galuega. 
 
4. Fautuaga a le Komiti 
Poloaina kamupani uma o lo o latou faatinoina auaunaga 
faainitaneti (internet) service providers) ina ia usitaia aiaiga o le 
Tulafono CSAM (Chila Sexually Abuse Materials Filtering Policy). 

P.P.2016/2017 Nu.71, Lipoti a le Komiti o le Vaega o Atinae Eseese i le 
P.P.2016/2017 Nu.18, 19 & 25, Lipoti Faaletausaga a le Ofisa o le Pule 

Faatonu mo Tausaga Faaletupe 2012, 2013 & 2014 
 

Tali a le Malo 
Mo le silafia e le Komiti Mamalu ua maea ona sainia le MOU 
(Memorandum of Understanding) i le va o nei kamupani uma ma le 
Ofisa o le Pule Faatonu e faamalosia ai le polokalame o ata mataga 
i luga o upega o fesootaiga. Ua talisapaia lelei foi e nei kamupani 
lenei tulaga ma ua maea ona tuuina i ai e le Ofisa o le Pule Faatonu 
le lisi o website faaletonu nei ina ia mautinoa ua polokaina e pei 
ona malilie i ai. Ua na o se faamanatu e tuuina atu i le mamalu o le 
Komiti, talu ai o le poto ma le atamai ua i ai le toatele o tagata i le 
lalolagi i le faaaogaina o fesootaiga e mafai ai lava e latou ona 
faaoga nisi auala e o ese mai ai i filtering systems o lo o faaaogaina 
e kamupani i Samoa nei. O lo o vaavaai le Ofisa o le Pule Faatonu i 
nisi metotia e soloia uma ese ai nei ata mataga e pei ona i ai le faiga 
faavae o lo o i ai nei. 

 
5. Fautuaga a le Komiti 
Ua tatau ona fausia se tulafono e faatutoatasi ai le Ofisa o le Pule 
Faatonu, ona o le lavelave o le tulaga o i ai nei i le lua o Tulafono e 
faaaogaina e le Ofisa ma le lua o Minisita e lipoti i ai. 
 
Tali a le Malo 
Mo le silafia e le Komiti mamalu o lo o tagatagai le Malo i lea 
tulaga. 
 
6. Fautuaga a le Komiti 
Fautuaina Afioga i Minisita o lo o feagai ma le Ofisa o le Pule 
Faatonu, ina ia tulituliloa le Ofisa mo le tuuina mai o tali i fautuaga 
na tuuina atu e le Komiti, i Lipoti faaletausaga amata mai i le 2012 
na iloiloina e le Komiti. 
 
Tali a le Malo 
Momoli atu malu i puega i finagalo o le Komiti ona ua faatamala le 
Ofisa i lea tulaga ua galo ai ona tuuina atu tali o mataupu na laga e 
Sui Mamalu o le Komiti. Ae ua tuuina atu tali o mataupu na 
fesiligia i le amataga o lenei pepa. 

 
7. Fautuaga a le Komiti 
Ia mulimulitaia e le Pulega le Tulafono o Pulega o Tupe a le Malo 
ua mea ona pasia e le Fono Aoao e aiaia ai le tuuina mai o Lipoti 
Faaletausaga faatasi ai ma ana faamatalaga tau tupe i vaitaimi ua 
taua e tusa ai ma manaoga o le tulafono. 

P.P.2016/2017 Nu.71, Lipoti a le Komiti o le Vaega o Atinae Eseese i le 
P.P.2016/2017 Nu.18, 19 & 25, Lipoti Faaletausaga a le Ofisa o le Pule 

Faatonu mo Tausaga Faaletupe 2012, 2013 & 2014 
 

Tali a le Malo 
Faamauina ma le agaga faaaaloalo le fautuaga a le Komiti. Mo le 
silafia e le Komiti mamalu o le faatuai atu o le lipoti faaletausaga o 
le 2015/2016 ona o lo o talia Audited Financial Statements mai 
Suetusi ma ua maea foi ona tuuina i ai tusi a le Pule Faatonu e 
faamanatu i ai lea tulaga. 
 

  Na tuuina atu le Fesili i le lafo ma ina ua manumalo le Ioe, na tulai loa Tali 
a le Malo i le P.P. 2016/2017 Nu.71, Lipoti a le Komiti o le Vaega o Atinae 
Eseese i le P.P. 2016/2017 Nu. 18, 19 & 25, Lipoti Faaletausaga a le Ofisa o 
le Pule Faatonu mo Tausaga Faaletupe 2012, 2013 & 2014 ua faamaonia. 
 
 

P.P. 2016/2017 NU.72, LIPOTI A LE KOMITI O LE VAEGA O 
ATINAE ESEESE I LE P.P. 2016/2017 NU.23, LIPOTI 

FAALETAUSAGA A LE PULEGA O FALE MA MALAE TAALO A 
SAMOA 2014/2015 

 
  TAITAIFONO:  Tulai mai lau Afioga i le Taitaifono o le Komiti o le 
Vaega o Atinae Eseese. Le sui usufono mo Aleipata Itupa i Lalo. 
 
  Afioga TAFUA MALUELUE TAFUA:  Faafetai i lau Afioga i le 
Taitaifono, faafetai foi i le Taitai o le atunuu, o le manaia ia o tali a si toeaina, 
faafetai lava a gasegase, e talia ma le fiafia ia fautuaga.  
  E tulai atu ma le faaaloalo lau Afioga i le Taitaifono ou te faatu le lafo,   Ina 
ia faamaonia e le Komiti o le Fono Aoao Atoa le P.P.2016/2017 Nu 72, 
Lipoti a le Komiti o le Vaega o Atinae Eseese i le P.P. 2016/2017 Nu. 23, 
Lipoti Faaletausaga a le Pulega o Fale ma Malae Taalo a Samoa 2014/2015. 
  Ma le faaaloalo. 
 
  Na faamaonia le lafo. 
 
  TAITAIFONO:  Ma lou faaaloalo ou te tapa lau Afioga i le Palemia. 
 
  Susuga Hon TUILAEPA AUELUA FATIALOFA LUPESOLIAI 
LOLOFIETELE NEIOTI AIONO GALUMALEMANA Dr. SAILELE 
MALIELEGAOI:  Lau Afioga i le Taitaifono, ou te tulai atu ma le faaaloalo 
e tolaulau Tali a le Malo e faatatau i Fautuaga a le Komiti o le Vaega o 
Atinae Eseese. 
  Lau Afioga i le Taitaifono, se leitioa foi alu alu le tatou taitoafitu faaletonu. 
Ona o mea faapenei e moomia ai foi le koleni. 

P.P. 2016/2017 Nu.72, Lipoti a le Komiti o le Vaega o Atinae Eseese i le 
P.P. 2016/2017 Nu.23, Lipoti Faaletausaga a le Pulega o Fale ma Malae 

Taalo a Samoa 2014/2015 
 
TALI ATU A LE MALO I LE P.P.2016/2017 NU.23, LIPOTI 
FAALETAUSAGA A LE PULEGA O FALE MA MALAE TAALO A 
SAMOA 2014/2015. 
 
Fautuaga: 
 
1. Ia faamalosia le aoina le Pulega o Asosi taalo o lo o nofo 

aitalafu ai. 
 
Tali: 
Ua amataina nei ona toe faafou ma sainia feagaiga o lisi fou ma 
asosi taaalo o lo o faapena ona faaaogaina fale ma malae taalo o lo 
o i lalo o le pulega. Ua maea foi ona silasila le Komiti faafoe a le 
Pulega ma tau Iloilo aitalafu tuua a asosi taaalo. O le tele o nei asosi 
taaalo ua latou matua faaali tino mai le leai lea o se gafatia o lo o i 
ai e totogi mai ai nei aitalafu ona o le faaletonu o le tulaga tau tupe 
a nei asosi taaalo. 
 
2. Fautuaina ina ia faavavevave fuafuaga mo le faaigoaina o 

malae ma fale taaalo (naming rights) ma ia ave le 
faamuamua i le Apia Park e fesoasoani i tupe maua. 

 
Tali: 
O lo o ua faatalatalanoa nei le mataupu ma Kamupani i totonu o le 
atunuu. O le tali mai o lo o faatalanoa ma tau silasila foi i ai nei 
Kamupani i ni mea aoga o lenei foi ituaiga faalauiloa ona e fou i 
totonu o si o tatou atunuu. A maua mai se tali mautu ona tuuina loa 
lea i le Komiti faafoe mo so latou foi finagalo a o le i tuuina atu i le 
Kapeneta mo sana faaiuga. 

 
3. Faamalosia le totogi mai o fale ma malae taaalo ao lei 

faaaogaina e asosi o taaloga esese ma le mamalu o le 
atunuu. 

 
Tali: 
Ua talia ma le agaga faaaloalo e le Pulega le fautuaga a le Komiti 
ma o le a tausisia loa lenei faiga e avea ma faiga faavae mo le 
faaaogaina o fale ma malae taalo o lo o i lalo o le Pulega. 

 
4. Saili e le Pulega nisi Faalapotopotoga mai fafo (eg. UN) e 

faaaogaina fale o lo o avanoa e fesoasoani i tupe maua. 

P.P. 2016/2017 Nu.72, Lipoti a le Komiti o le Vaega o Atinae Eseese i le 
P.P. 2016/2017 Nu.23, Lipoti Faaletausaga a le Pulega o Fale ma Malae 

Taalo a Samoa 2014/2015 
 

Tali: 
Ua talia aloaia ma le agaga faaaloalo le fautuaga a le Komiti. O le 
agaga foi lea o le Pulega ina ia sailia nisi o Ofisa o lo o saili ni 
avanoa e lisi ai ina ia faaaogaina ai fale taaalo tetele o lo o avanoa. 

 
5. Ia usitaia ma mulimulitaia e le Pulega aiaiga ua maea 

faataatitia i lalo o Tulafono o Pulega o Tupe a le Malo 
2011 ma le Tulafono o Faalapotopotoga a le Malo 
(Faatinoga o Galuega ma le Mafai ona tali atu) 2001, e ala 
i le tuuina mai o ana lipoti Faaletausaga i le taimi 
faatulafonoina. 

 
Tali: 
Ua talia ma le agaga faaaloalo e le Pulega le fautuaga a le Komiti 
ma o le a avea lea ma taiala mo le tuuina mai o Lipoti Faaletausaga 
a le Pulega. 
 
Lau Afioga i le Taitaifono, o le mataupu lava lea o Lipoti lea e 
faataua i i, e le mafai ona tatou ausia le isi taiala lea o le good 
governance, i le tulaga o le transparency ma le accountability pe a 
tuai lipoti. O le mea lea e taua tele ai i le faafofoga a Minisita 
aemaise foi o le faafofoga mai a Matagaluga, o Pulesili a 
Matagaluega o le latou matafaioi tonu lea. Ae uunai foi e Minisita e 
faamanatu ia le tulaga lea ona e le fair i le Maota lenei, ia le tuai 
mai o lipoti ia. E ala foi ona maua ia finagalo e faaalia e lagolago 
mai ai i le Malo. O le vave mai o lipoti e iloa ai e le Komiti lenei ia 
le tulaga ua oo i ai le faatinoga o tatou galuega. O le isi mataupu lea 
ou te fia taua lau Afioga i le Taitaifono, e taua tele ai le lipoti lenei. 
O mea nei o faletaalo, malae taalo. O le mea moni lava ou te le i tau 
lava i se faalapotopotoga e tele ni ana tupe. Masalo vagana le 
faalapotopotoga lea o Kirikiti lea ou te aafia ai. A o auala na ausia 
foi e le Kirikiti le tulaga lena o le kirikiti lea faa-Peretania ona o le 
tulaga maualuga lea ua ausia e tatou. O lea ua mafai na fesoasoani 
mai le asosi kirikiti a le lalolagi. A o le tele lava o faalapotopotoga 
nei e gau gau. O lona uiga la, mo le faaleleia o tatou taaloga i le 
agai atu i le lumanai, masalo o le mea lea e tatau ona tatou faia. O le 
tuutuu i lalo o tau o malae, aua a tatou manatunatu i fanau o o e 
taaalo lakapi, e tatou te iloa lelei lava e alu atu i le fale e fai i le 
tama e aumai se fia tala e totogi ai le sub, ia e leai foi ni tupe. Ae o 
le tulaga lena mo le uunaia o taaloga a fanau a Samoa, masalo o le 
mea lea e tatau ona fai e le faalapotopotoga lenei. O le matua tuu 
maualalo o tau ina ia gafatia e faalapotopotoga tau taaloga ona 
faaaoga malae ma fai faapitoa mo a tatou tamafanau. 

P.P. 2016/2017 Nu.72, Lipoti a le Komiti o le Vaega o Atinae Eseese i le 
P.P. 2016/2017 Nu.23, Lipoti Faaletausaga a le Pulega o Fale ma Malae 

Taalo a Samoa 2014/2015 
 
  Lau Afioga i le Taitaifono, ou te faatu le lafo,   Ina ia faamaonia e le Komiti 
o le Fono Aoao, Tali a lo tatou Malo i le Lipoti a le Komiti o le Vaega o 
Atinae Eseese e pei ona ou tolaulauina. 
 
  Na tuuina atu le Fesili ma ina ua manumalo le Ioe, na tulai loa Tali a le 
Malo i le P.P. 2016/2017 Nu. 72, Lipoti a le Komiti o le Vaega o Atinae 
Eseese i le P.P.2016/2017 Nu.23, Lipoti Faaletausaga a le Pulega o Fale ma 
Malae Taalo a Samoa mo le Tausaga Faaletupe 2014/2015 ua faamaonia. 
 
 
 

P.P.2016/2017 NU.91, LIPOTI A LE KOMITI O TULAFONO TUMAU, 
MATAUPU TAU FAIGA PALOTA, TALOSAGA MA TOFIGA 

FAALE-FAAVAE I LE P.P.2016/2017 NU.42, LIPOTI 
FAALETAUSAGA A LE OFISA O LE KOMESINA O SULUFAIGA 

MO LE TAUSAGA 2014/2015 
 

  TAITAIFONO:  Tulai mai lau Afioga i le Taitaifono o le Komiti o 
Tulafono Tumau, Mataupu Tau Faiga Palota, Talosaga ma Tofiga Faale-
Faavae. 
 
  Afioga Hon AEAU PENIAMINA LEAVAISEETA (Taitaifono o le 
Komiti o Tulafono Tumau, Mataupu Tau Faiga Palota, Talosaga ma 
Tofiga Faale-Faavae):  Lau Afioga i le Taitaifono ou te faatu le lafo,   Ina ia 
faamaonia e le Komiti o le Fono Aoao Atoa le P.P.2016/2017 Nu. 91, Lipoti 
a le Komiti o Tulafono Tumau, Mataupu Tau Faiga Palota, Talosaga ma 
Tofiga Faale-Faavae i le P.P. 2016/2017 Nu 42, Lipoti Faaletausaga a le 
Ofisa o le Komesina o Sulufaiga mo le Tausaga 2014/2015. 
 
  Na faamaonia le lafo. 
 
  TAITAIFONO:  Ou te tapa ma le faaaloalo lau Afioga i le Taitai o le Malo 
lau Afioga i le Palemia. 
 

  Susuga Hon TUILAEPA AUELUA FATIALOFA LUPESOLIAI 
LOLOFIETELE NEIOTI AIONO GALUMALEMANA Dr. SAILELE 
MALIELEGAOI:  Lau Afioga i le Taitaifono, ou te tulai atu ma le agaga 
faaaloalo e tolaulau Tali a lo tatou Malo e faatatau i Fautuaga a le Komiti o 
Tulafono Tumau, Mataupu Tau Faiga Palota, Talosaga ma Tofiga Faale-
Faavae. 
 

TALI ATU A LE MALO I LE P.P.2016/2017 NU.42 I LE LIPOTI 
FAALETAUSAGA A LE OFISA O LE KOMESINA O SULUFAIGA 
MO LE TAUSAGA FAALETUPE FAAIUINA ASO 30 IUNI 2015. 
 
Lipoti Faale-Tausaga a le Ofisa o le Komesina o Sulufaiga 
2014/15. 

I le maea ai o ana iloiloga i le Lipoti Faaletausaga a lo tatou Ofisa, 
ua faamalieina le Komiti i le faaauauina ai pea o le lagolagosua a lo 
tatou Malo i galuega fai a le Ofisa. E leai se faamatalaga e 
faasalaese. Na faaalia le agaga fiafia o le Komiti i le faatuina o le 
Vaega o Suesuega Faapitoa, ma na faamauina ai foi, o lo o tau 
matimati pea lea itutino pe a faatusa i isi galuega faatino a le Ofisa. 
Na matauina foi le fia malamalama atili o le Komiti e ala i lea 
galuega e ala i fesili, ina ua maea le feiloaiga ma le Komiti, a le 
aufaigaluega a le Komiti i le aufaigaluega a le Ofisa o le Komesina 
o Sulufaiga i le vaaiga mamao ma fuafuaga tau i le aufaigaluega mo 
lea matata tauave. Na faamauina le lagolago o le Komiti i le toe 
faaopoopoina o ni avanoa faigaluega mo le matata tauave tau 
Suesuega Faapitoa ma o lo o atagia ai i ana fautuaga e lua o lo o 
taua i lalo. 
 
Fautuaga a le Komiti Faa-Palemene: 
 

“2.1 Ia faamatuu atu vaegatupe talafeagai mo le Ofisa o le 
Komesina o Sulufaiga ina ia gafatiataulimaina ai e le 
Ofisa ona faatautaia ana polokalame faalauiloa ma faatino 
ana suesuega i mataupu e faatoai atu e le atunuu lautele 
mo se fesoasoani. E manatu le Komiti, e taua tele le 
matafaioi a lenei Ofisa o le tuuina atu lea o lana 
fesoasoani i mafatiaga o lo o feagai ma tagata lautele, 
aemaise ai pe a aafia a latou aia tatau faale tagata soifua; 

 
2.2 Fautuaina le Komisi o Tagata Faigaluega a le Malo (PSC) 

ma le Matagaluega o Tupe (MOF), mo se avanoa e toe 
Iloilo totoa ai nisi avanoa faigaluega se tolu (3) mo le 
Vaega o Suesuega Faapitoa (Special Investigation Unit) e 
pei ona tuuina atu i le siata o tofiga ua faapipii atu 
(Organisational Structure). E faataua tele e le Komiti le 
faavaeina o le Vaega o lenei Ofisa ona o le taua o la latou 
pitolaau aua le suesueina o mataupu e sulufai atu ai le 
atunuu lautele i le Ofisa.” 

 
FAAMATALAGA: 
E eseese ma mafala matata tauave o lo o nafa ma le Ofisa o le 
Komesina o Sulufaiga, e le pei o atunuu i fafo e tofu matata ma lona 
ofisa tumaoti.  

Ae o se tulaga talafeagai tele lea mo Samoa. E le mafai ona ausia le 
agaga maualuga na tuufaatasia ai nei matata eseese, pe afai o le a 
tulituliloaina lava le faatinoina o nei matata mai luga i lalo, pe afai o 
le a matua tausisia ona faatino le galuega i ni vaega po o matata 
tumaoti i totonu o se Ofisa laitiiti faapenei. Mai lava la le amataga, 
sa faavae le naunautaiga o le Komesina, le avea o se Ofisa toaitiiti 
ma faatauvaa ma toagaogao, ae o lo o faaaupegaina i tomai moomia 
ma le agavaa e tauave ai matata patino tonu lava ua tofia ai, ae ia 
mafai foi ona fesoasoani i le fafoeina o isi matata eseese pe afai ua 
tatau ai ma onomea, mai lea taimi i lea taimi, e tali atu ai i luitau o 
isi e aunoa ma se faaletonu o le faatinoga. O le taua o le Komesina 
o Sulufaiga i le mamalu o le atunuu, e taoto lava i le tulaga 
maualuga e moomia o ana faaiuga ma fautuaga. E le mafai la ona 
ausia lea itu moomia pe a toatele naua le aufaigaluega i tulaga i lalo 
po o le a lava le aofaiga o le aufaigaluega. 

 
Ua maea ona silasila totoa le Kapeneta i vaega moomia mo le 
Komesina i le faatautaiga o ana matata tauave, e pei ona 
faalauteleina, ma ua tuuina mai le finagalo i lenei mataupu i lana 
FK (15) 15 i le aso 23 Aperila 2015. Ua maea foi feutagaiga ma le 
Ofisa o Tupe ma le sa avea ma Minisita a le Ofisa i lena Paeaiga i 
luga o lenei faaiuga. E tolu avanoa faigaluega fou i le tulaga lea sa 
talosagaina e faatumu auauai i le 2015, 2016 ma le 2017. Toe tasi le 
avanoa lea e totoe ua uma ona faasalalauina ma o le a faia le tofiga i 
le masina o Mati 2017. E tusi le lipoti lenei e le i oo ia Mati 2017. O 
lenei avanoa o lo o i le Tala Faatatau o le Tupe mo le Tausaga 
Faale-Tupe 2016/2017. O lo o mataituina e le Ofisa auala aupito sili 
ona talafeagai e tusa o tulaga moomia e ave i ai le 
faamamafa/faamuamua, fuafua i le lautele o le auaunaga ma 
matafaioi eseese. 
 
I le noatia ai o le Ofisa i le utiuti o le tau faasoasoa o le tala i le tupe 
a le Malo, i tala faatatau o le tupe ua mavae atu faapea foi i le tala 
faatatau o i ai nei, o le naunautaiga lena o le Komesina ina ia 
faafoeina e ni ofisa sinia e lava le agavaa i matata eseese, ma loto 
matala e faafetauia manaoga o le Ofisa ma ona faiva alofilima i so o 
se itu. 

 
E pei ona faamatalaina i luga, o lo o galulue vavalalata le tatou 
Malo ma le Ofisa o le Komesina o Sulufaiga ina ia faasolosolo 
malie ma taunuu i se taunuuga talafeagai tulaga moomia mo le 
aufaigaluega.  

Nisi vaega moomia tau le aufaigaluega i le lumanai mo avanoa i 
tulaga i lalo a o tau tupu ma ola le Ofisa. E toe valuvalusia ai aa o le 
fau pe se a le finagalo o le Malo i ni feutagaiga ma le Ofisa o Tupe 
ma tuuina atu se talosaga i le mamalu o le Kapeneta pe a moomia. E 
le pulea e le PSC tagata faigaluega a le Ofisa o le Komesina o 
Sulufaiga. 

 
E faamauina le agaga faafetai i le Komiti mamalu e tusa ma 
fautuaga mo le uunaia o avanoa faaopoopo ma tulaga i lalo a le 
Ofisa ma ua talia e le Malo. 

 
  Lau Afioga i le Taitaifono ou te faatu le lafo,   Ina ia faamaonia nei e le 
Komiti o le Fono Aoao Tali a le Malo i le Lipoti a le Komiti o Tulafono 
Tumau o Mataupu Tau Faiga Palota, Talosaga ma Tofiga Faale-Faavae e 
pei ona tolaulauina. 
 
  Na tuuina atu le Fesili ma ina ua manumalo le Ioe, na tulai loa Tali a le 
Malo i le P.P. 2016/2017 Nu.91, Lipoti a le Komiti o Tulafono Tumau, 
Mataupu Tau Faiga Palota, Talosaga ma Tofiga Faale-Faavae i le 
P.P.2016/2017 Nu.42 i le Lipoti Faaletausaga a le Ofisa o le Komesina o 
Sulufaiga mo le Tausaga Faaletupe faaiuina aso 30 Iuni 2015 ua faamaonia. 
 
  TAITAIFONO:  Ona o lea ua tatou taunuu mai i le tatou taimi manava e 
muta ai la tatou galuega i lenei aso.  
  E tusa ai ma Tulafono Tumai e 126 o le a toe see atu le Komiti o le Fono 
Aoao Atoa i le tulaga o le Fono Aoao. 
 
 
LIPOTI I LE FONO AOAO 
 
 
  FOFOGA FETALAI:  Ou te faasilasila atu ua toe amatalia nei Taualumaga 
a le Fono Aoao.  
  Talu ai ona o lea ua tatou toai taunuu i siui o lenei aso i itula faigaluega. Ae 
tatou te le i tolopo ma le agaga faaaloalo ou te tapa le sui usufono mo 
Aleipata Itupa i Luga na te faaiuina la tatou Fonotaga i se tatalo. 
 
 
  Na tolopo Taualumaga a le Fono Aoao i le itula e 1:03 i le aoauli seia 
aulia le itula e 9:00 i le taeao o le Aso Lulu, 05 Iulai 2017. 
 
 
 


